
Sakshandsamar Arkiv ArkivsakID 

Anne Kristin Rafoss FE-033 
 

20/529 

   

 

Saknr Utval Type Dato 

041/2020 
 

Formannskapet PS 10.06.2020 

 

Godkjenning av innkalling og sakliste  

 

 

Rådmannen sitt framlegg til vedtak: 

Innkalling og sakliste vert godkjend 
 

Saksopplysningar: 

 
 

  

Formannskapet - 041/2020 

 

FS - behandling: 

Framlegg til vedtak vart samrøystes vedteke. 
 

 

FS - vedtak: 

Innkalling og sakliste vert godkjend 

Godkjenning av møtebok  

 

 

Rådmannen sitt framlegg til vedtak: 

Møtebok vert godkjend. 
 

Saksopplysningar: 

 
 

  

Formannskapet - 042/2020 

 

FS - behandling: 

Framlegg til vedtak vart samrøystes vedteke. 
 

 

FS - vedtak: 

Møtebok vert godkjend. 
 

 

 

 

  



Møtebok formannskapet Møte nr. 4, 10.06.20 Side 5 av 78 

Sakshandsamar Arkiv ArkivsakID 

Frank Kvinge FA-C00 
 

19/861 

   

 

Saknr Utval Type Dato 

043/2020 
 

Formannskapet PS 10.06.2020 

032/2020 
 

Kommunestyret PS 18.06.2020 

 

Dagsturhytte- plassering  

 

Vedlegg: 

Journalposttittel Dato 
VEDLEGG 1- Invitasjon til å søkje om midlar til dagsturhytter i kommunane i 
Hordaland 

25.05.2020 

VEDLEGG 2-Kvar skal dagsturhytta plasserast 25.05.2020 
VEDLEGG 3- Høyringsinnspel. Oversyn over framlegg til plassering av 
dagsturhytte 

25.05.2020 

VEDLEGG 4 -Innspel dagsturhytte 25.05.2020 
VEDLEGG 5-Rapport frå synfaringane 25.05.2020 
VEDLEGG 6 - Evaluering og vekting av kvalitetar knytt til dei ulike alternativa 25.05.2020 
VEDLEGG 7- Hytteteikningar og døme på plassering på tomt 25.05.2020 
VEDLEGG 8 -Teikningar toalett 25.05.2020 
VEDLEGG 9- Referat frå møte 2 med Vestland fylkeskommune 25.05.2020 
VEDLEGG 10- Vurdering av tomtealternativ 25.05.2020 
VEDLEGG 11- Utale frå Masfjorden idrettsråd vedk plassering av dagsturhytte 25.05.2020 
VEDLEGG 12-Uttale Atle Skrede, ideutviklar og prosjektansvarleg for 
Dagsturhytta 

25.05.2020 

 

 

Rådmannen sitt framlegg til vedtak: 

Dagsturhytta i Masfjorden vert  plassert i Grøttneset, Kvingo. 
 
Rådmannen tilrår også at det vert bygd universelt biotoalett. Ein tilrår og at kommunen sin del av 
totalsum på  kr 100 000 + moms vert  løyvd over disposisjonsfond. Toalett er spelemiddelberettiga 
med 1/ 3 av kostnad. 
 

 

Saksopplysningar: 

 

Bakgrunn 

Dagsturhytter i heile fylket 

Kommunane i Hordaland fekk hausten 2019 invitasjon til å søkja om tilskot til Dagsturhytte frå 
fylkeskommunen. Dette er ei vidareføring av suksessen i tidlegare Sogn og Fjordane, der alle dei 26 
kommunane i tidsrommet 2017-19 har fått ei slik hytte.  

Dagsturhyttene er meint  
· som eit lågterskeltilbod for å få fleire, og nye målgrupper ut på tur, og oftare på tur.  
· som ein sosial møteplass i naturen 
· å vera ein attraksjon i seg sjølv 
· som ein stad for fellesskap og identitetsbygging 

Det er ønskjeleg å knytte kulturminne til dagsturhyttene der det ligg til rette for dette. 
Nokre av hyttene bør vere universelt utforma. 
 

Fakta 
Masfjorden kommunestyre gjorde i møte 21.11.19 sak 078/2019, i samband med rullering av 
kommunedelplan for idrett, friluftsliv og fysisk aktivitet, vedtak om å ta imot tilbodet om 
dagsturhytte i vår kommune. Det vart løyvd kommunal del av spleiselaget som må til for 
fullfinansiering. 
Prosjektet er eit spleiselag mellom Vestland  fylkeskommune, Sparebankstiftinga Sogn og Fjordane  
og kommunen og har ei kostnadsramme på kr 750 000 + moms.  

Finansiering: 

  SUM  

1 Tilskot Vestland fylkeskommune Kr 200 000  

2 Tilskot Sparebankstiftinga Sogn og Fjordane Kr 100 000  

3 Spelemidlar 1/3 av brutto Kr 333 000  

4 Tilskot Masfjorden kommune Kr 167 000  

5 Tilskot Masfjorden kommune Kr 200 000  

6 Momsrefusjon Masfjorden kommune  Kr 200 000 

 SUM Kr 1 000 000 Kr 200 000 

 

Overordna styring av prosjektet skjer gjennom Vestland fylkeskommune. 

Vedlegg 1: Invitasjon til å søkje om midlar til dagsturhytter i kommunane i Hordaland 

Prosess 

1. Informasjonsmøte 1 om etablering av dagsturhytter i kommunane i Vestland fylkeskommune 
22.01.20 på Hotel Terminus, Bergen. 
Frå Masfjorden kommune deltok rådgjevar Anne Kristin Rafoss og fagleiar kultur Frank Kvinge. 
 
2.Arbeid mot realisering - innspel frå lag, organisasjonar, institusjonar og einskildpersonar 
I arbeidet mot realisering av hytta oppmoda fylkeskommunen kommunane om å etablera  gode 
prosessar og brei medverknad. Kommunen i samråd med Masfjorden idrettsråd utfordra difor lag, 
organisasjonar, institusjonar og einskildpersonar i kommunen til å koma med innspel.  
Høyring vart kunngjort 03.02.20 på kommunen si heimeside, i lokalaviser og Masfjordingen, og 
sendt ut til lag, organisasjonar og institusjonar i kommunen, mellom anna med spørsmål om  

· kvar ein meiner hytta bør plasserast  

· kva ein kan bidra med på vegen mot realisering, og drift  (rydding av tomt, stiar, 
merking/skilting etc).  

Vedlegg 2: Høyring. Kvar skal dagsturhytta plasserast? 

Frist for å koma med framlegg til plassering av dagsturhytte mm var 15.03.20.  

Det kom inn 10 framlegg innan fristen og eitt framlegg like etter: 

Vedlegg 3 : Høyringsinnspel. Oversyn over framlegg til plassering av dagsturhytte. 

Vedlegg 4: Alle innkomne framlegg til plassering av dagsturhytte.  

Alle dei innkomne innspela har gode framlegg til plassering, og samla sett god geografisk spreiing.  

Innspela er svært ulike i omfang, alt i frå eit namn på ein stad med enkel grunngjeving til svært 
gjennomarbeidde prosjekt med ein solid heilskapstenking der det meste i det vidare arbeidet er  
tenkt på og klarert, i tråd med framheva moment i utlysingsteksten for å sikra effektiv framdrift,    
ma:  

 «Det er og viktig at aktuelle grunneigarar er positive til  å få ei slik hytte på sin eigedom, og det er  
ein føremon om dette er lufta med grunneigar før de kjem med framlegg til plassering.»  

og 

«Sidan tidsramma er kort vil meir utfyllande, konkrete, argumenterande, skildrande innspel  bli sett 
stor pris på». 

Administrasjonen gjekk på bakgrunn av dette vidare med innspel  

Nr 4:           Litlebotshågen, Duesund/Hosteland ( Nordbygda pensjonistlag) 
Nr 5:          Fjelldalsbrotet, Hosteland ( Risnes IL) 
Nr 8:           Hågen - Seten - Hestefjellet- Vasseten, Matre ( Lag og organisasjonar i Indrefjorden)* 
Nr 9:          Grøttneset, Kvingo  ( Kvinge grendelag ) 
 
*Kommunen ba lag og organisasjonar på Matre om ei prioriteringsliste på dei fire forslaga. Etter at 
førstevalet Hågen måtte trekkjast grunna manglande grunneigarstøtte vart det bestemt synfaring 
på Hestefjellet og Vasseten.  
 
3. Synfaringar 
Synfaringar vart gjennomført 20.- 22.04. Grunna koronareglar og avgrensingar var 
synfaringsgruppa sett saman av fem personar: Leiar i  Idrettsrådet, teknisk sjef i Masfjorden 
kommune ( ansvar for sjølve byggjeprosessen), sakshandsamar, og ein representant frå 
forslagsstillar og grunneigar til dei aktuelle stadane.  
Alle synfaringane vart gjennomført i strålande, varmt vårver, og ein tok seg god tid på alle turane. 
Gruppa hadde informative og nyttige samtalar før, undervegs og etter synfaringane. Å gå turane, 
bli kjent med landskapet og ikkje minst sjå stadane der hytta var foreslått plassert var svært nyttig 
og gav mange avklaringar og stadfestingar i høve det som var skrive i forslagstekstane, og opp mot 
målsetjingane for ei dagsturhytte.  

I etterkant av synfaringane vart det skrive rapport med skildring av turane ( sakshandsamar). 
Vedlegg 5 : Rapport frå synfaringane .  
 
Det vart deretter gjort ei  evaluering og vekting av i alt 17 « kvalitetar» i dei ulike forslaga, av 
idrettsråd v/ John Torsvik og kommune v/ teknisk sjef Roald Kvingedal og sakshandsamar. 

«Kvalitetane» kom ein fram til med utgangspunkt i kriterium og målsetjingar som er sett for 
dagsturhytta, i tillegg til det ein saman såg på som viktige kvalitetar for sjølve plasseringa, stiane, 
landskapet og tilbodet rundt.  
Graderinga ein nytta var: 
 mindre god( 1p)- brukbar ( 2p)- god( 3p)- svært god ( 4p) 
 
I denne evalueringane var alle kvalitetane likt vekta, og kandidatane kom ut med ein score på 41, 
49, 50, 52 og 58 av maksimal score pår 68.  

Vedlegg 6: Evaluering og vekting av kvalitetar knytt til dei ulike alternativa. 

4. Synfaring til dagsturhytta Gulakvila i Eivindvik, Gulen 05.05. 
Med på synfaringa var John Torsvik frå Idrettsrådet, teknisk sjef Roald Kvingedal og sakshandsamar 
frå kommunen. 
 
Gulen opna dagsturhytta Gulakvila i Eivindvik i oktober 2019. Hytta ligg majestetisk til på ein 
åskant i bakkant av Eivindvik sentrum, med panoramautsikt til bygda, fjordar og fjell og havet heilt 
i vest. Området har eit løypenett med fleire vegalternativ fram til hytta og eit løypenett for turar 
vidare inn  i fjella. 
På synfaringa såg ein mellom anna på skilting, sti og korleis hytta var plassert på tomt, særleg med 
tanke arealbehov for hytta og på grunnarbeid som må gjerast før hytta vert løfta på plass med 
helikopter. Me vurderte korleis tilsvarande hytte kunne plasserast på våre tomtealternativ, slik at 
ein får mest mogeleg lys inn i hytta, utsyn, best effekt av sitjeområde utandørs, fornuftig plassering 
av inngang og med minst mogeleg behov for å byggja avsatsar mellom terreng og hytte, og 
rekkverk. 
 
Konsulent Vivian Våge i Gulen kommune kunne dessverre ikkje vera med på synfaringa, men 
gjorde i telefonsamtale greie for prosessen i Gulen, korleis dei hadde løyst utfordringar og 
oppgåver undervegs og kva dei ev kunne hjelpa Masfjorden med i vidare prosess.  
 
5. Informasjonsmøte 2 , Vestland fylkeskommune.  
08.05.20. Skype. 
Frå Masfjorden kommune deltok rådgjevar Anne Kristin Rafoss, teknisk sjef Roald Kvingedal og 
fagleiar kultur Frank Kvinge. 
 
a) Framdrift i prosjektet 
Stad Kystbygg vann anbodskonkurransen om bygging av i alt 35 dagsturhytter i gamle Hordaland i 
hard konkurranse med Reknes byggjevare. Hyttene vil bli bygd som modular i produksjonshallen i 
Leikanger før dei vert frakta med båt (tre hytter i kvar båtlast) og helikopter til stadane der hyttene 
skal stå. Stad Kystbygg står for heile denne prosessen, i tillegg til fundamentering av utgraven tomt 
og oppsetjing av hytta. 

Masfjorden får hytta i oktober 2020. Innan 1. september må mellom anna tomt vera gravd av og 
klar til fundamentering. Andre ting som må vera på plass til då: Grunneigaravtale, driftsavtale, 
byggjeløyve, ev dispensasjon, signert kontrakt mellom leverandør og kommune ( seinast 27.09.20), 
spelemiddelsøknad  ( 15.01.21), GPS-merking og skilting. 
Betalingsplan er 25% ved signering, 50 % ved levering og 25% ved ferdigstilling. 
 
b) Tomtetilrettelegging. 
Rojo arkitekter frå Trondheim har teikna dagsturhyttene.  Arkitekt var med i møtet, og orienterte. I 
Sogn og Fjordane er dessverre mange av hyttene plassert på ein tomt som ikkje er flat. Dette har 
ført til at ein har fått store byggverk rundt dagsturhytta; avsatsar, verandaer og rekkverk. I tillegg 
til at  dette er kostnadskrevjande både med tanke på bygging og vedlikehald, er slike løysingar 
ikkje i tråd med dei avtalane og intensjonane for estetikk arkitekt og fylkeskommune har for hytta, 
der bygget som er utforma som eit telt/ lavvo skal gli naturleg inn i terrenget. På bakgrunn av 

dette er det no sett krav om grense på maks 0,3 m høgdeskilnad på tomt. Dette vil gjera hytta meir 
funksjonell samstundes som  dei estetiske kvalitetane vert ivaretekne. Det vil i enkelte tilfelle vera 
mogeleg å fråvika krav om 0,3 m høgdeskilnad. 
Alle Hordalandskommunane får tilbod om å få vurdert tomtane av Rojo Arkitekter, slik at ein 
unngår fleire uheldige tilfelle som i Sogn og Fjordane. Masfjorden takka ja til eit slikt tilbod, sett i 
lys av dei opplysningane som var gitt i møtet. 
 
Vedlegg 7: Hytteteikningar og døme på plassering på tomt. 
 
c) Hytta sitt «fotavtrykk» 
Det vart og orientert om hytta sitt fotavtrykk. Dagsturhytta har trass eit innvendig areal på berre 
15m2 og  hyttemål på 6,7m x 7,6m eit stort fotavtrykk. Rundt hytta er det platning slik at heile 
bygningen har behov for ca 10 x 10 m flatt areal. I tillegg til dette er det også tilrådd flatt areal 
nokre meter utanfor platningen på alle sider.   
 
d) Inventar 
Innvendig areal er utvida med 1,5m2 slik at det er plass til vedovn som no blir standard innbu i 
hyttene. Hytta vert også levert med solcellepanel.  
Det er og opsjon på biotoalett. Basert på erfaringar frå Sogn og Fjordane blir dette sterkt tilrådd. 
Her vert det tilbydd  
Toalett universell                    kr 100 000 + moms 
Toalett standard                    kr 90 000 + moms 
 
Toalett er spelemiddelberettiga med 1/ 3 av kostnad og kan leggast inn i spelemiddelsøknaden for 
hytta. 
 
Vedlegg 8: Teikningar toalett 
Vedlegg 9: Referat frå møte med Hordaland fylkeskommune 
 
6.Synfaring 2 på dei  tre aktuelle tomtane 12.05 
Synfaringa vart gjort etter dei nye opplysningane frå fylkeskommunen om tomtetilrettelegging. 
På synfaringa deltok idrettsrådsleiar John Torsvik, teknisk sjef Roald Kvingedal og sakshandsamar. 
Tomten på Fjelldalsbråtet vart flytta 100 meter vestover for å imøtekoma krav om flat tomt. 
Tomteareal 10m x 10m vart målt opp og stukke ut, og det vart gjort høgdemålingar av tomtane. 
Profilar, mål, bilete mm vart oversendt RoJo arkitekter for vurdering. 
 
Konklusjon i vurderingane frå RoJo arkitekter:  
«Min tilbakemelding vil kun være basert på hvilken av tomtene med tilliggende terreng som legger opp til en 
best mulig funksjonell- og estetisk tilnærming til hytta. 

Basert på oversendte materiale med lokal utstikking på hver tomt virker tomta på Grøttneset å være mest 
velegnet til plassering av dagsturhytte da denne er helt flat….» 

Vedlegg 10: Vurdering av Masfjorden sine tomtealternativ  v/ Rojo Arkitekter 
 

Uttale 
a) Masfjorden idrettsråd handsama sak om plassering av dagsturhytte i møte 23.04. 
Dei skriv:  
Idrettsrådet har i samband med utarbeidinga av kommunedelplan for idrett i perioden 2017-2024 
anmoda om at Masfjorden burde få på plass dagsturhytte slik kommunane i tidlegare Sogn og 
Fjordane Fylkeskommune har fått på plass. Når no Sparebankstiftinga Sogn og Fjordane på nytt 
saman med Vestland Fylkeskommune også tilbyr dagsturhytte til dei tidlegare 
Hordalandskommunane, er Idrettsrådet svært glad for det.                                                                     
Idrettsrådet har ved tidlegare høve vore klar på at den beste løysinga for Masfjorden vil vere å få 
etablert ei dagsturhytte i kvar av dei 3 kommunedelane Nordbygda, Sørsida og Indrefjorden. 

Idrettsrådet er glad for at Masfjorden kommune har fått inn gode forslag frå alle kommunedelane  
der fleire av desse er godt eigna til plassering av ei dagsturhytte.                                                          
Idrettsrådet har saman med Masfjorden kommune vore på synfaring på dei føreslåtte 
plasseringane der forutsetjinga om grunneigaravtale og driftsavtale synes å vere avklara. På 
bakgrunn av denne synfaringa sat Idrettsrådet att med fylgjande 3 alternativ vi vil tilrå Masfjorden 
kommune å få plassert dagsturhytter: 

Fjelldalsbrotet, 210 m.o.h. på Hosteland, Grøttneset, 5 m.o.h. på Kvingo og Hestefjellet 160 m.o.h. 
på Matre.  

Idrettsrådet ynskjer å tilrå plassering som medverkar til auka turaktivitet i alle aldersgrupper og 
med ulike utgangspunkt for å gjennomføre turen/turane som fører fram til dagsturhytta. Nokre av 
dei foreslåtte turane har alt godt besøk, for det meste i samband med turpostar i regi av 
idrettslaga. Idrettsrådet har vurdert, men ikkje vektlagt nærleiken til skule og barnehage som 
avgjerande for valg av stad for dagsturhytte. Parkeringstilhøve og turtrase som eignar seg for ulike 
grupper brukarar, og dei som på ein eller anna måte treng assistanse har påvirka idrettsrådet si 
tilråding. 

 
Idrettsrådet si prioriterte tilråding for dagsturhytte i Masfjorden: 

1. Grøttneset, Kvingo 

Dette alternativet har god framdrift og omfatter breitt alternativ av lett og småkupert 
turterreng. Turtraseen er det einaste alternativet ein kan imøtekomme ynskje om 
universell utforming. Staden skil seg ut i høve dei tradisjonelle toppturane, små eller 
store, som ein normalt går til i Masfjorden, ettersom staden har panoramautsikt ved 
sjøen.                      Kulturhistoriske innslag. God parkering.                                               

2. Fjelldalsbråtet, Hosteland 

Dette er ein svært mykje nytta turtrase, der Fjelldalsbråtet er mellomstasjon til 
toppunktet Hatten. 

Stien held god kvalitet og det er heller ikkje svært krevande å tilretteleggje tomt for 
dagsturhytte der. Skogkarakteren er spanande og interessant.                                                    
God parkering og kort veg frå barnehage og skule. 

3. Hestefjellet, Matre 

Dette er ein særeigen stad med panoramautsikt, og som med nokre grep på 
turtraseane vil vere eit attraktivt mål for dagsturar. Ein må vurdere om det må gjerast 
eventuelle sikringstiltak. Sjølve hyttetomten er ikkje svært krevande å tilretteleggje.                                     
Staden er allereie ein svært nytta turpoststad. Kulturhistoriske og landbruksmessige 
innslag.  

God parkering og kort veg frå barnehage og skule.        

 
Vedlegg 11: Referat frå møte i Masfjorden idrettsråd 23.04.20 

b) Seniorrådgjevar hjå Fylkesmannen og idéutviklar/prosjektansvarleg  for 
Dagsturhytteprosjektet Atle Skrede har gitt uttale  på prosessen og dei vurderingane rådmannen 



Møtebok formannskapet Møte nr. 4, 10.06.20 Side 11 av 78 
 

har gjort i samband med  val av plassering av dagsturhytta: 

 «Masfjorden kommune har gjort eit grundig arbeid med val av plassering av tomt for dagsturhytta 
i kommunen. Området på Kvingo har eit stort potensiale for vidareutvikling med 
sjøsport/friluftslivaktivitet, god parkeringskapasitet, moglegheit for tilkomst med høg grad av 
tilgjenge/universell utforming. Området har allerie ein heilskapleg plan utvikla av Kvingo grendalag 
som også kan ta på seg ansvaret for å drifte hytta.»  

Med helsing 
Atle Skrede 
Seniorrådgjevar 

Seksjon Idrett og friluftsliv 

Avdeling Kultur, idrett og inkludering 

 

 
  

Vedlegg 12: Uttale frå Atle Skrede,  seniorrådgjevar Vestland fylkeskommune og idéutviklar for 
dagsturhytteprosjektet 

Vurdering 

Masfjorden har ein sterk kultur for friluftsliv. Svært mange masfjordingar nyttar fjella og den flotte 
naturen me har rundt oss til rekreasjon og trening. I alle delar av kommunen deltek mange på 
fjelltrim. I fjella er det velhaldne setermiljø og hyttegrender som blir mykje besøkt. Dei som i 
hovudsak nyttar desse tilboda er folk som har bra helse og evne til å ta seg ut i litt krevjande   
terreng.  

Andre grupper som har behov for både å koma seg ut i frisk luft og å få bevega seg er barn, 
småbarnsfamiliar, eldre og folk med ei funksjonshemming . Mange av desse treng tilrettelagte 
tiltak. Det er i dag mykje fokus på å legga til rette slik at alle kan vera aktive i friluftsliv.  

Dette er, som nemnd innleiingsvis i saksutgreiinga, ein av hovudmålsetjingane for dagsturhyttene. 
Dagsturhyttene er meint som eit lågterskeltilbod for å få fleire, og nye målgrupper ut på tur, og 
oftare på tur. Dette er god folkehelse. Å ha gode og varierte turmål og møteplassar gjer at fleire i 
alle aldrar kjem seg på tur. 
 
Dagsturhytta og området rundt skal også vera ein attraksjon i seg sjølv og blir lett eit 
utstillingsvindauge for kommunen. Det å finna ein tomt med eigenart, godt utsyn, rike muligheter 
for varierte aktivitetar, ulike tilkomstar og eit løypenett  der alle kan ta seg fram og finna høvelege  
utfordringar og gode  opplevingar undervegs, og som samstundes oppfyller  krava frå 
fylkeskommunen om tilpasning av hytte i terreng er ikkje berre lett. 
Det er ei av erfaringane arbeidsgruppa gjorde i prosessen. 
 
Det vart gjort synfaringar på fem stader. Opplevingane, vurderingane og vektinga av kvalitetane 
som arbeidsgruppa gjorde etter synfaringane  gav klare svar der særleg eitt av forslaga peika seg 
ut. Ein valde likevel å gå vidare med vurdering av tre alternativ: 

· Fjelldalsbråtet  
· Hestefjellet  

· Grøttneset  

 
Fylkeskommunen tilrår toalett ved hytta, og har gitt tilbod til kommunane om dette. Alle dei 
aktuelle tomtane har eigna plass til eit slikt toalett. Kostnaden ved eit toalett er ikkje lagt inn i 
budsjett for hytta. Dette tiltaket får  1/3  av kostnad i spelemidlar.Det resterande må finansierast 
av kommunen. 
 
Fjelldalsbråtet, Hosteland 
 

 
 
Risnes IL si grunngjeving for å foreslå akkurat denne staden er nærleiken til skule, barnehage og 
andre offentlege tenestetilbod, ynskje om å aktivisera born og unge, og føremonene med 
etablerte parkeringsmogelegheiter. Dette er viktige argument for plassering av ei dagsturhytte, og 
det er  truleg at mange vil kunne nytta seg av eit slikt tilbod i nærmiljøet. Det er kome tre uttalar 
frå Nordbygda skule i samband med høyringa. FAU stiller seg bak framlegget frå Risnes IL. Team U 
ved skulen argumenterer med at ein kan nå hytta på ein skuletime, « bratt opp og god mosjon». 
Personalet på skulen v/ rektor skriv « at det aller beste hadde vore om alle elevar hadde kome 
fram til hytta. Då må hytta plasserast i skogsområdet kring skulen» … «Fjelldalsbråtet er ein 
alternativ plass  som skulen kunne gjere seg stor nytte av, sjølv om ikkje alle elevar då vil kunne 
kome fram til    hytta». 
Turen til Fjelldalsbråtet er ein skogstur. Stien fram til hytta er god, men bratt det siste stykket. 
I utgangspunktet har området mange likskapar med området der dagsturhytta i Gulen er plassert;  
ein halv times gange opp ei li bak bygda til ein avsats i landskapet før ein kan gå vidare mot høgare 
turmål, men denne turen opp lia har ikkje utsikt og «kontakt» med bygda slik som i Eivindvik.  
Etter møtet med fylkeskommunen og arkitekt 08.05 såg ein at tomta ikkje oppfyller dei krava som 
vert  sett. I samband med  synfaring 2 vart difor tomt til hytta flytta 100 m lenger vest for å 
imøtekoma krav om flat tomt på hytta sitt «fotavtrykk» på 10 m x10 m. Hytta kan plasserast med 
front mot vest, og inngang frå aust. På sørsida av tomta er det ei skråning der det kan skrapast 
fram berg til å sitja på. Heilt i bakkant av tomta er det eit søkk i terrenget.  Under jordlag på tomta 
er det berg.  
Rundt tomten er det mykje skog som reduserer utsyn mot fjord og fjell. 



Møtebok formannskapet Møte nr. 4, 10.06.20 Side 13 av 78 
 

Løypenettet avgrensar seg pr i dag til ein sti vidare mot Hatten. 
 
Det vil vera behov for å byggja ekstra avsatsar i plank  både på sør- og nordsida av hytta. Ein treng 
helikoptertransport for å på plass naudsynt utstyr til klargjering av tomt. 
 
I vektinga som vart gjort etter synfaring 1 fekk dette alternativet mange vurderingar i kategorien        
« god». Det siste «ekstra» manglar på ein del felt. 
 
Hestefjellet, Matre 
At ni lag i Indrefjorden stiller seg bak dette forslaget, som eitt av fire, er ein stor styrke og viser 
engasjement. Alle dei fire  framlegga  ligg på Matre, med gangavstand til skule, barnehage og 
idrettsanlegg. Nærleiken til Matre sentrum har hatt overordna prioritet i val av stader. Etter at to 
av forslaga måtte trekkjast grunna manglande grunneigaravtale, har arbeidsgruppa  sett 
Hestefjellet som det beste alternativet. 
 
I høyringa kom Masfjorden ungdomsråd på generelt grunnlag med framlegg til at hytta bør  
plasserast på eit utsynspunkt i Indre Masfjorden, med nærleik til idrettsplass, barnehage og skule. 
Dette støttar opp om framlegget frå dei ni forslagsstillarane. 
 
Turen til Hestefjellet har mange gode kvalitetar. Kulturlandskapet i første del av turen er svært 
vakkert, og utsynet frå mellomstasjonen på Seten er eit glimrande utgangspunkt for å formidla 
mellom anna geografi og historie i Matrebygda. Tre stiar fører fram til målet; frå Einekavane/Håjen 
gard, Eineleitet på Matre og frå Vasseten i Matresdalen. Stiane opp frå Matre er bratte, frå 
Vasseten mjukare.  
Tomta der hytta er foreslått plassert er spektakulær, fram på ein kant med panorama utover heile 
Matre, fjord og fjell. Frå kanten er det stupbratt ned på tre sider. Foreslått tomt er ikkje i samsvar 
med retningslinene frå fylkeskommunen. Arbeidsgruppa vurderte difor hytteplassering litt lenger 
inn på  «platået», på ei myr. Arealet er i minste laget, og høgdeskilnadane  på tomt er relativt 
store. Myra der hytta kan plasserast er djup og det må truleg sprengast for å få leia ut vatnet. 
På synfaring 2 såg ein også  etter aktuelle tomtar lenger inne på Hestefjellet utan å lukkast. 
 
Turen til Hestefjellet er ei verkeleg flott nærturoppleving, er eit etablert turmål og ein stad mange 
besøkjer med stor glede. Som arena for ei dagsturhytte er det likevel fleire utfordringar. Det må 
gjerast eit betydeleg, kostnadskrevjande sikringsarbeid på kantane, kring 100 meter gjerde, og 
delvis  på stiane før ein kan ha eit offentleg bygg på staden. Det må spikrast fleire avsatsar og 
platningar for å kopla hytta med omliggjande terreng. Stiane opp frå Matre er bratte, og vil truleg 
ekskludera fleire grupper frå å besøkja hytta. Turen frå Vasseten opnar for fleire. Her er det pr i 
dag avgrensa med parkering.  
I  vektinga som vart gjort etter synfaringane kjem desse «splitta» kvalitetane godt fram. Staden får 
mange « svært god», men også ein god del « mindre god».   
 
Ein treng helikoptertransport for å på plass naudsynt utstyr til klargjering av tomt. Tomtearbeidet  
kan synast arbeidskrevjande. 

Punkt C: Hestefjellet 
 
Grøttneset, Kvingo 

Som ein ser i vedlegg 4 er forslaget frå Kvinge grendelag  svært gjennomarbeidd og ber preg av 
«modenhet». Dette var og inntrykket etter første synfaringa. Forslaget er sett inn i ein godt 
planlagt heilskap der laget viser eksisterande tilbod, konkrete tiltak og planar for ei allsidig 
friluftspakke der ei ev dagsturhytte inngår. Arbeidet med tilrettelegging av området er alt godt i 
gang, og med  utteljing på spelemiddelsøknad i juni, noko som er sannsynleg, har laget økonomi til 
å realisera dei kostnadskrevjande delane av prosjektet med universell tilrettelegging av Stien og 
Erhovden. 
 
Landskapet i området skil seg ut frå mykje av det ein elles har i kommunen med eit lett og 
småkupert turterreng som inneheld mange løypealternativ i ulik lengde og vanskegrad. Her må ein 
ikkje opp ei  
bratt li for å koma til målet. 
 
Hytta kan nåast frå mange kantar, også sjøen. Bruk av sjøen i tilkomst, kanopadling, robåt og 
roturar frå båthamner på Kvingebakken og Mjanger, og fjæra, badestranda og svaberg med alt det 
innbyr til opnar opp for ein stor variasjon av aktivitetsmulighetar.  
 
Staden der hytta er foreslått plassert ligg vakkert til på ei flate litt opp frå sjøen og stranda. Med 
litt kvisting på dei nedste greinene på nokre furuer oppnår ein 180 graders panorama utover 
fjorden, og vikane og fjella innanfor. Hytta får plassering med front i mot vest- nordvest. Det krevst 
eit svært avgrensa grunnarbeid, utan ekstrakostnader. Tomta er heilt flat, med eit tynt jordlag 
oppå berggrunn. Hytta kan plasserast rett i terreng utan bygging av ekstra avsatsar mot terreng. 
Tomta oppfyller alle krava  frå fylkeskommunen.  
Det er lett å få på plass naudsynt utstyr til anleggsprosessen, både land- og sjøvegen. 
 
Det er lagt opp til fire mindre parkeringsplassar, tre på Kvingebakken og ein i Nordkvingekrysset. 
Frå sistnemnde kan ein velja om ein går første del av turen til Kvingebakken på planlagt universelt 
tilrettelagt veg eller går kulturløypa langs den kommunale vegen. Dei mange kulturminna langs 
denne vegen  vil vera av interesse for mange- særleg for dei som ikkje bur i bygda- med ei viss 
tilrettelegging, ma informasjonstavler. 
 
Forslagsstillar ønskjer og å tilretteleggja ein av stiane, gjennom Skardhellerdalen til Grøttneset, 

med universell tilrettelegging. Med enkle grep kan traséen jamnast til flat sti/turveg med 1,4 m 
breidde, og opna opp for ytterlegare fleire brukargrupper som kan nå hytta. Traséen vil bli bunden 
saman med dei universelt tilrettelagte turvegane på Stien og Erhovden. 

Tiltak med universell tilrettelegging  er framheva i «Kommunedelplan for idrett, friluftsliv og  fysisk 
aktivitet 2017-2024». 
 
I spelemiddelsøknaden kan det ev leggjast inn søknad om stønad til stupebrett og flytebrygge/ 
landingsplass for småbåtar. 
 
Forslaget  utmerkar seg og oppnår høgast score i vurderinga med svært mange « svært god» i  
vekting av kvalitetar.  
Men- forslaget har ikkje gåavstand til barnehage og skule. Dette er einaste «kvalitet» som 
arbeidsgruppa har vurdert til «mindre god». 
 
I utlysingsteksten frå Vestland fylkeskommune  står det ( vedlegg 1):  
« Hytta bør plasserast sentrumsnært, nær skule el.l. og med mogleg tilkomst via kollektivtilbod. Det 
bør vere maks 15 min. køyring frå sentrum.» 
 
Frå skule/ barnehage til turstart er det 15 km med busstilbod som kan nyttast både av skule og 
barnehage, og frå bussen vil ein kunne gå rett ut i universelt tilrettelagt løypetrase. Dei største 
elevane kan ikkje nytta gymtimen på å springa til hytta, slik som i dei to andre alternativa, men når 
det gjeld å koma dit for litt lengre opphald, td ein halv skuledag eller lengre er det gode 
kollektivtilbod.  
 
Forslagsstiller skriv om dette i framlegget: Masfjorden har ikkje eitt sentrum, ein skule og ein 
barnehage.  
Som einaste forslagsstillar omtalar dei ei dagsturhytte for heile kommunen. Området er vurdert 
sentrumsnært i forhold til at det er viktig at alle tre skular/ barnehagar, folk frå heile kommunen, 
hytte- og feriegjestar, «landkrabbar» og båtfolk,  og dagsturhytteentusiastar frå heile fylket vert 
oppmoda til å nytta hytta og området. 
 
Konklusjon 
Masfjorden idrettsråd har hatt ei viktig rolle i prosessen med dagsturhytta, og har i uttale 23.04.20 
gitt tilråding til kommunen. Rådmannen sluttar seg til denne tilrådinga. 
Vurdering frå RoJO arkitekter, og frå idéutviklar og prosjektansvarleg for dagsturhytteprosjektet, 
Atle Skrede, støttar opp om ei slik plassering. 
 
Rådmannen tilrår også at det vert bygd universelt biotoalett. Ein tilrår og at kommunen sin del av 
totalsum på  kr 100 000 + moms vert  løyvd over disposisjonsfond. 
 
Masfjorden kommune har Fjorden som tusenårsstad. Fjorden har vore livsnerva i kommunen 
gjennom generasjonar. Frå to av tomtane ser ein fjorden. Den tredje tomta ligg heilt ved fjorden. 
 
Vinterstid reiser masfjordingane til Stordalen for å stå på slalåm eller bortoverski, på 
ettermiddagane reiser barn og unge til Matre eller Nordbygda for å spela fotball, og ein reiser til 
Matre for å bada i basseng. Alt dette fordi dette er dei beste stadane i kommunen for slik 
tilrettelagt aktivitet, og godt innarbeidd i Masfjord-sjela.   
 
Masfjorden kommune sitt sterke ønskje er at det skal bli slik også med dagsturhytta; at ho blir ein  
del  av folkesjela, at ein ein legg turen dit for dagsturar, trening, rekreasjon, sosialt fellesskap og  
gode friluftsopplevingar, på tvers av generasjonar, fysisk form og bygdelag- og at me har ei hytte 
og eit område me tek vare på og er stolte over- saman. 
 

 



Møtebok formannskapet Møte nr. 4, 10.06.20 Side 17 av 78 
 

  

Formannskapet - 043/2020 

 

FS - behandling: 

Rådgjevar for kultur Frank Kvinge orienterte og svara på spørsmål. 

Saka vart drøfta. 

Framlegg til vedtak vart samøystes tilrådd til kommunestyret. 

 

 

FS - vedtak: 

Dagsturhytta i Masfjorden vert  plassert i Grøttneset, Kvingo. 
 
Rådmannen tilrår også at det vert bygd universelt biotoalett. Ein tilrår og at kommunen sin del 
av totalsum på  kr 100 000 + moms vert  løyvd over disposisjonsfond. Toalett er 
spelemiddelberettiga med 1/ 3 av kostnad. 

Sakspapir 

 

Sakshandsamar Arkiv ArkivsakID 

Frank Kvinge FA-C00, FE-223 
 

20/254 

   

 

Saknr Utval Type Dato 

044/2020 
 

Formannskapet PS 10.06.2020 

 

Kulturmidlar 2020  

 

 

Rådmannen sitt framlegg til vedtak: 

Kulturmidlar for 2020 vert fordelt slik: 

IDRETTS/SKYTTARLAG 2020 

Masfjord fotballag 22 000 

IL Bjørn West 14 000 

Risnes IL 12000 

Fjon  skyttarlag 3 800 

Oppedal/ Brekke skyttarlag 1 700 

SUM UTBETALING KONTO 14700-2100-3800 53500 

 

SONG- OG MUSIKKLAG 2020 

Nordbygda skulekorps 16000 

Sandnes skulemusikk 18000 

Songkoret Spleis 7000 

Masfjorden trekkspelklubb 2000 

Fjon musikklag 4500 

SUM UTBETALING KONTO 14700-2100-3850 47500 

 

UNGDOMSLAG/FRITIDSKLUBBAR 2020 

Fjordglimt 4H 7000 

Masfjorden SKU 10 000 

SUM UTBETALING KONTO 14700-2100-2310 17000 

 

BARNELAG 2020 

Sandnes barneforening 3000 

SUM UTBETALING KONTO 14700- 2100-2310 3000 

 

DIVERSE TILTAK 2020 

Indre Masfjorden pensjonistlag 1000 

Masfjordnes pensjonistlag 1000 



Møtebok formannskapet Møte nr. 4, 10.06.20 Side 19 av 78 
 

Nordbygda pensjonistlag 1000 

Fjon seniordans 2000 

Masfjordspretten 2000 

Kvinge grendalag 2000 

Haugsvær helselag 4000 

Kvinge helselag 2000 

Nordbygda helselag   3000 

Matre/Haugsdal helselag 2000 

Solheim helselag 2000 

Sleire helselag 2000 

Granneheimen 2000 

Vevstova på Sleire 1000 

Nordhordland husflidslag 1000 

SUM UTBETALING 14700-2100-3850 29000 
 

 

Saksopplysningar: 

Bakgrunn 

Det er sett av kr 195 000  i kulturmidlar for 2020. Kr 150 000 vert gjeve i driftsstøtte i 
hovudtildelinga. Resterande sum er sett av til ekstraordinære formål, ma til å dekka søknader om 
særskilde tilskot som kjem gjennom året. 

Summen er uendra frå dei siste åra. Dette betyr i praksis ein reell nedgang  i avsett sum til 
kulturmidlar. 

Uttale 
Idrettsrådet har uttalt seg og gjeve innstilling til fordeling av kulturmidlane til idrettsføremål. 
 

Fakta 

Utlysing av kulturmidlar inkl søknadsfrist vart kunngjort i Masfjordingen, på Kommunal 
informasjon i Strilen, på plakat  og på kommunen si heimeside med søknadsfrist 1. april. 
Elektronisk skjema er tilgjengeleg på kommunen si heimeside. Det er kome inn  i alt 29 søknader 
om kulturmidlar/driftsstøtte, 6 færre enn i  2019. 

Tre av søknadane er frå lag heimehøyrande/ aktive  i fleire/andre kommunar. Dette gjeld 
Nordhordland husflidslag, Folk for fjella og Oppedal/Brekke skyttarlag. 

Samanliknar ein søknadsmengda dei fem siste åra vert fordelinga mellom gruppene slik: 

 2015 2016 2017 2018 2019 2020 

Idretts- og skyttarlag 6 6 5 5 6 5 

Song- og musikklag 6 5 5 5 5 5 

Barne- og ungdomslag 10 10 8 5 7 3 

Diverse tiltak* 20 19 15 18 17 16 

 42 40 33 33 35 29 

*) I denne gruppa er m.a inkludert humanitære og sosiale lag og tiltak for eldre. 
 
 
I tildelinga legg ein særleg vekt på lagsaktivitet og medlemstal. Aktivitet for barn og unge vert 
prioritert. Årsmelding og omsetninga ( rekneskap) i eit lag fortel mykje om den aktiviteten laget 



Møtebok formannskapet Møte nr. 4, 10.06.20 Side 20 av 78 
 

står for og gir eit godt grunnlag for kva kvart lag produserer av aktivitet, både innad, men også 
gjennom tiltak og arrangement for andre. Samla gir dette eit rimeleg  godt grunnlag for vurdering 
av tildeling.   
 
Grunna koronakrisa har ikkje alle søkjarar fått gjennomført årsmøte som vanleg. Laga det gjeld har 
blitt bedne om å senda årsmelding og rekneskap sjølv om årsmøtevedtak manglar og ikkje alle har 
revidert rekneskap. 

Vurdering 
Alle søknadane fortel om rimeleg høg kulturell aktivitet i bygdene våre, der svært mange av 
innbyggjarane våre deltek på ein eller annan måte. Det er likevel ein nedgang i tal søkjarar i høve 
til i fjor. Kva dette skuldast er usikkert, men det kan vera at kulturmidlane ikkje er så viktige for 
drifta av enkelte lag. 
 

Idrettslag/skyttarlag 

Idrettsrådet i Masfjorden har i møte 23.04.20  gjeve slik innstilling: 

IDRETTSLAG SUM 

Masfjord fotballag 22 000 

IL Bjørn West  14 000 

Risnes IL 12 000 

Fjon skyttarlag 3 800 

Oppedal/Brekke skyttarlag 1 700 

 53 500 

Årsmeldingar og rekneskap fortel om ein høg aktivitet og stor deltaking i fleire av laga. Dette er 
gledeleg. Oppedal/Brekke skyttarlag er heimehøyrande  i Gulen, men har fleire aktive medlemmer  
frå Masfjorden. 

Masfjord fotball har stor  aktivitet med mange lag i serie, minifotball og drift av to anlegg, 
dommarrekruttering, speleutvikling og samarbeid med idrettsskulen kring utstyrsinnkjøp. 

Risnes I.L har og fleire avdelingar som omfattar Fjelltrimgruppa, Sleirsfjellet opp, 
Basistrening/friidrett, trimkarusell, bading, Guma aktiv. I 2019 har laget ikkje hatt organisert 
aktivitet knytt opp mot  ski, klatring og volleyball. Laget stiller med funksjonærar til BW-marsjen og 
er involvert i drift av Nordbygda samfunnshus. 

Bjørn West IL  har aktivitet i fjelltrimgruppe, symjegruppe, skigruppe, friidrettsgruppe, 
skisentergruppe og treningsrom. Fleire av desse gruppene har til dels stor aktivitet. Laget 
arrangerer mellom anna Matre rundt, Bjørn West triatlon og skirenn i alpinanlegget. 

Rådmannen rår til at innstillinga frå Idrettsrådet vert fulgt. 

Idretts/skyttarlag ( fordelinga i 2018 og 2019 er samanlikningsgrunnlag). 

IDRETTS/SKYTTARLAG 2018 2019 2020 

Masfjord fotballag 21300 22 000 22 000 

IL Bjørn West 13800 14 000 14 000 

Risnes IL 11800 12 000 12000 

Frøysetvågen skyttarlag 2800 Ikkje søkt Ikkje søkt 

Fjon  skyttarlag 2800 3800 3 800 

Oppedal/ Brekke skyttarlag 1000 1700 1 700 

SUM  53500 53500 53500 

 

Song og musikklag( fordelinga i 2018 og 2019 er samanlikningsgrunnlag). 

SONG- OG MUSIKKLAG 2018 2019 2020 

Nordbygda skulekorps 15000 17000 16000 

Sandnes skulemusikk 20000 17000 18000 

Songkoret Spleis 6500 7000 7000 

Masfjorden trekkspelklubb 2000 2000 2000 

Fjon musikklag 4000 4500 4500 

SUM  47500 47500 47500 

Også innan dette området viser årsmeldingane og rekneskap at aktiviteten er høg og at laga 
produserer svært mange gode kulturarrangement gjennom året som involverer mange.  

Skulekorpsa blir prioriterte i tildelinga. Laga har høge kostnader knytt til instruksjon og utstyr, men 
viser samstundes svært stor evne til å skaffa inntekter.  

Ungdoms/fritidsklubbar ( fordelinga i 2018 og 2019 er samanlikningsgrunnlag). 

UNGDOMSLAG/FRITIDSKLUBBAR 2018 2019 2020 

Fjordglimt 4H 8000 7000 7000 

Masfjorden SKU 9000 10000 10 000 

Fjon ungdoms- og idrettslag Ikkje søkt Ikkje søkt Ikkje søkt 

Tensing Haugsvær Ikkje søkt 1500 Ikkje søkt 

SUM  17000 18500 17000 

 

Masfjorden SKU er laget med størst aktivitet  og flest medlemmar. Laget trekkjer til seg 
medlemmer også frå fleire nabokommunar, arrangerer turneringar for barn og unge i regionen,  og 
deltek på fleire turneringar rundt i landet. Fjorglimt 4H skal gjera investeringar på friluftsutstyr ( 
lavvo og hengekøyer med myggnett) og har dessutan kostnader ved reiser til andre 4H- 
arrangement.  

Barnelag ( fordelinga i 2018 og 2019 er samanlikningsgrunnlag). 

BARNELAG 2018 2019 2020 

Sandnes barneforening 2000 2000 3000 

Fem Pluss- Frøyset 2000 2000 Ikkje søkt 

Fredagsklubben Frøyset 2000 2000 Ikkje søkt 

Haugsvær Yngres Ikkje søkt 2000 Ikkje søkt 

SUM  6000 8000 3000 

Laga har heller beskjedne budsjett.  Laga søkjer hovudsakleg støtte til innkjøp av hobbyutstyr som 
det vert arbeidd med på samlingane, og der produkta seinare inngår i basarar til humanitære    
formål.  

Sakshandsamar gav utvida søknadsfrist til dei tre barnelaga som ikkje har søkt, men har likevel 
ikkje motteke søknad. 

Diverse tiltak ( fordelinga i 2018 og 2019 er samanlikningsgrunnlag). 

DIVERSE TILTAK 2018 2019 2020 

Indre Masfjorden pensjonistlag 1000 1000 1000 

Masfjordnes pensjonistlag 1000 1000 1000 

Nordbygda pensjonistlag 1000 1000 1000 

Fjon seniordans 2000 2000 2000 

Masfjordspretten 2000 2000 2000 

Kvinge grendalag 2000 2000 2000 

Haugsvær helselag 4000 3000 4000 

Kvinge helselag 2000 2000 2000 

Nordbygda helselag   3000 3000 3000 

Matre/Haugsdal helselag 2000 2000 2000 

Solheim helselag 3000 3000 2000 

Sleire helselag Ikkje søkt 2000 2000 

Masfjorden sogelag 2000 2000 Ikkje søkt 

Granneheimen 2000 2000 2000 

Vevstova på Sleire 1000 1000 1000 

Nordhordland husflidslag 1000 1000 1000 

Sandnes Vel 2000 Ikkje 
søkt 

Ikkje søkt 

Nordhordland pistolklubb Ikkje søkt 0 Ikkje søkt 

Folk for fjella   0 

SUM  29000 30000 29000 

 

Alle desse søkjarane har vaksne medlemmer. Det vert gjeve driftstilskot basert på aktivitet og 
omsetning.   

«Folk for fjella» er ei aksjonsgruppe som vart starta opp våren 2019 med føremål om å styrkja 
vidare arbeid med å stogga alle planar om vindindustri  i Nordhordland, Gulen og Høyanger 
sørside. Gruppa vart registrert i Brønnøysundregisteret februar 2020. 

«Folk for fjella» har i 2020 etter søknad motteke kr  5000  i støtte frå Masfjorden kommune, frå 
andre stader enn kulturområdet. 

Konklusjon 

Det vert gjeve framlegg om tildeling i samsvar med saksutgreiinga ovanfor. Fordeling av midlane 
mellom søkjarane følgjer i store trekk tildelingar frå tidlegare år. 

 

 

 

  

Formannskapet - 044/2020 

 

FS - behandling: 

Rådgjevar for kultur Frank Kvinge møtte til denne saka. 

Framlegg til vedtak vart samrøystes vedteke. 

FS - vedtak: 

Kulturmidlar for 2020 vert fordelt slik: 

IDRETTS/SKYTTARLAG 2020 

Masfjord fotballag 22 000 

IL Bjørn West 14 000 

Risnes IL 12000 

Fjon  skyttarlag 3 800 

Oppedal/ Brekke skyttarlag 1 700 

SUM UTBETALING KONTO 14700-2100-3800 53500 

SONG- OG MUSIKKLAG 2020 

Nordbygda skulekorps 16000 

Sandnes skulemusikk 18000 

Songkoret Spleis 7000 

Masfjorden trekkspelklubb 2000 

Fjon musikklag 4500 

SUM UTBETALING KONTO 14700-2100-3850 47500 

UNGDOMSLAG/FRITIDSKLUBBAR 2020 

Fjordglimt 4H 7000 

Masfjorden SKU 10 000 

SUM UTBETALING KONTO 14700-2100-2310 17000 

BARNELAG 2020 

Sandnes barneforening 3000 

SUM UTBETALING KONTO 14700- 2100-2310 3000 

DIVERSE TILTAK 2020 

Indre Masfjorden pensjonistlag 1000 

Masfjordnes pensjonistlag 1000 

Nordbygda pensjonistlag 1000 

Fjon seniordans 2000 

Masfjordspretten 2000 

Kvinge grendalag 2000 

Haugsvær helselag 4000 

Kvinge helselag 2000 

Nordbygda helselag   3000 

Matre/Haugsdal helselag 2000 

Solheim helselag 2000 

Sleire helselag 2000 

Granneheimen 2000 

Vevstova på Sleire 1000 

Nordhordland husflidslag 1000 

SUM UTBETALING 14700-2100-3850 29000 

Sakspapir 

 

Sakshandsamar Arkiv ArkivsakID 

Frank Kvinge FA-C00, FE-223 
 

20/387 

   

 

Saknr Utval Type Dato 

045/2020 
 

Formannskapet PS 10.06.2020 

 

Kulturtiltaksmidlar 2020  

 

 

Rådmannen sitt framlegg til vedtak: 

Rådmannen innstiller på slik tildeling: 

Søkjar Tiltak Dato Søknadssum Tilskot 

     

Fjordtun kafé Kulturarrangement Heile året 20 000 10 000 

Bjørn West IL Bjørn West 
triathlon 

 6000 3 000 

Fjon UIL Masfjordsprinten 11.07 3000 3 000 

Fjon UIL Fjelltrimmen Heile året 23760 10 000 

Kvingo nærkjøp Kulturarrangement Heile året 10 000 10 000 

JMS Musikk Kulturarrangement Vinter 2020-21 33 000 10 000 

Sleirsfjellet opp/ Risnes IL Sleirsfjellet opp 6. juni/ AVLYST   

Ikkje tildelt    54 000 

SUM    100 000 
 

 

Saksopplysningar: 

Bakgrunn 
I formannskapsmøte 18.11.2014 vart Kraftspela lagt ned. Kraftspela vart etablert i 2005 og gjekk i 
kommunal regi. Festivalen hadde eit stort og allsidig kulturprogram med brei involvering av lokalt 
kultur-, nærings- og lagsliv i tillegg til innleigde artistar og aktørar av høgt nasjonalt og 
internasjonalt kaliber. 
 
Som erstatning for Kraftspela ønskte formannskapet å stimulera lokalt lags- og næringsliv, og 
andre aktørar til å stå som kulturarrangør, slik at ein i kommunen framleis kunne tilby varierte og 
gode kulturopplevingar.  For 2015 vart det sett av kr  150 000 der arrangørar kunne søkja 
kommunal medfinansiering til slike tiltak gjennom kraftfondbudsjettet.  
Etter dette har summen vore kr  100 000 pr år. 
 

Fakta 
Kulturtiltaksmidlane for 2020 vart kunngjort på kommunen si heimeside/ Facebookside, plakatar 
på butikkane i kommunen og  i kommunal informasjon i Strilen og i Masfjordingen.  
Det har kome inn 6 søknader. Nokre «faste» søkjarar manglar i år grunna  avlyste planlagte 
arrangement i samband med  koronakrisa.  
Stordalen Fjellfestival  vert ikkje arrangert i år grunna manglande drift ved Stordalen fjellstove. 

Søkjarane er:  
1.Fjordtun kafé/ Sandneskaféen  v/ Berit Lygre søkjer kr 20 000 i støtte til å driva kaféen som ein 
kulturkafé. 
 
Sidan søkjar overtok drifta i 2016 har kaféen  arrangert ei rekkje konsertar, visekveldar, 
kunstutstillingar, føredrag, kurs, quizkveldar, språkkaféar for innvandrarar, seniortreff, kafésjakk/ 
spelekveldar mm. 
Lokalet vert også nytta til ulike private samkomer som dåp,  konfirmasjon, minnestunder og 
åremålsfeiring. 
Kaféen inneheldt i tillegg Skaparkroken der eigaren produserer tekstilbilete og plagg i redesign, og 
er kommisjonær for andre lokale produsentar av handverksprodukt. 
Når det gjeld matservering legg eigaren vekt på bruk av lokale råvarer og å tilbereda desse både 
som tradisjonsrettar og i nyare drakt. 
Sandneskaféen er ein av stasjonane i Kunstrunden Nordhordland, eit samarbeidsprosjekt mellom 
alle kommunar i regionen der ein søkjer å leggja til rette for ei reise rundt i distriktet for å bli kjend 
med det som finst av galleri og utstillingsstader for kunst og kunsthandverk. 
Sandneskaféen er også med i IMPULS gründernettverk, eit samarbeidsorgan for kvinnelege 
bedriftsleiarar i Masfjorden og Gulen. 
 
Tidfesta arrangement 2020: 
 
Grunna koronakrisa er fleire av planlagte arrangement i vår avlyst. Mange vil bli sett oppatt til 
hausten. Dette gjeld 
· Konsert med Jo& Jon Martin 

· Kunstrunden Nordhordland 

· Trubadurquiz 

· Tribute to Dire Straits- konsert 

· Utstilling i samarbeid med Sommarscena. Utstillar: Marta Nerhus 

 
Juli          Masfjord-sprinten. Servering og sportsquiz 
September          «RITA som i ein draum», eit musikk- og lyrikkprogram med 
utgangspunkt i Olav H. Hauge sine tekstar 
Oktober          «Dar fór dampen»- kulturkveld med viser , historiar og samtalar med 
utgangspunkt i kommunikasjon i nær og fjernare fortid.  
Desember          Julemesse 

 
Søkjar er oppteken av å vera ein god masfjordambassadør, åleine, men ikkje minst i 
samarbeid med 
andre. Samla sett er søkjar oppteken av å samarbeida med andre for å få til større og mindre 
kulturtilbod  for både sambygdingar og tilreisande og for etablerte og nye kulturutøvarar 
innan ulike 
felt.  
Eit ev tilskot vil bli brukt til å dekka honorarutgifter/påskjøningar og mat til aktørar. 

Fjordtun kafe fekk  kr 10000 i tilskot i 2019.  
 
2. Bjørn West IL  v / Ståle Daae  søkjer kr 6 000 i tilskot til Bjørn West triatlon Bjørn som i 2020 
vert  arrangert for åttande gang. Base for arrangementet er idrettsbana på Matre. Det er eit 
regionalt arrangement som trekkjer deltakarar frå Nordhordland , Gulen og Bergensområdet. 
Triatlon er lagt opp « light»,  dvs at distansane i dei tre disiplinane  symjing, sykling og løp gjer 
konkurransen til ein flott innfallsport for dei som ønskjer å prøva triatlon, samstundes som  

utforming  av løypa gjev meir røynde utøvarar  nok utfordring. 
Arrangementet vil og ha aktivitetsdag på idrettsbana, hovudsakleg friidrettsaktivitetar for barn og 
unge. 
Arrangementet har ei styringsgruppe på fem personar og ei gruppe på kring 20 personar som står 
for sjølve gjennomføringa. 
Bjørn West triatlon fekk kr 4000 i tilskot i 2019.  
 
3. Fjon UIL v/ Vebjørn Haugsdal og Terje Rasdal har to søknader til tiltak 
a) Laget  søkjer om kr 3 000 i støtte til mosjonsløpet Masfjordsprinten. Arrangementet går av 
stabelen 11. juli.  
Løpet vart for første gong arrangert  i 2017 i området rundt Sandnes skule og vart eit særs vellukka 
arrangement med stor deltaking av folk i alle aldrar. 
Løpet blir lagt opp etter mønster for internasjonal skisprint, med innleiande rundar, kvartfinale, 
semifinale og finale. Kjønns- og aldersinndeling.   
 
Arrangøren ønskjer å vidareutvikla løpet gjennom varierte tilbod der alle kan delta på ein eller 
annan måte. Dette kan td vera 

· Mosjonsløype utan tidtaking 
· Nedoverbakkeløp 
· Barnevognløp 
· Løype for menneske med funksjonsnedsetting 
· O-løp for lag,  der bedrifter, familiar, klassar, organisasjonar m fl kan danna lag og delta 

 
Fjon UIL ønskjer å skapa eit breiare idrettsmiljø på Sørsida, og ser på dette som eitt steg på vegen. 
 
I samband med arrangementet legg ein opp til ymse kulturinnslag. 
Masfjordsprinten fekk kr 4000 i tilskot i 2019. 
 
b) Fjelltrimmen 
Søkjer delfinansiering i samband med skilting av turstiar. Totalkostnad 23760. 
 
Fjelltrimmen vert arrangert sommar og vinter og har eksistert sidan midten av 80-talet. Kvart år 
har sommarpostane mellom 4000 og 5000 besøk og vinterpostane mellom 1000 og 1300 besøk. 
Det vert lagt til rette for turar med ulik vanskegrad. Sesongen vert kvart år avslutta med 
fjellvandrarfest. 
Ein del av turane i området er merkte, men berre nokre få er skilta, og for dei som ikkje er heilt 
lokalkjende og fjellvande kan det vera vanskeleg å finna kvar turane startar, og oppdaga vegskilje. 
Laget har laga ei liste over turar som dei ønskjer å merka. Dei fleste av desse turane fell saman 
med turar omtala i turkartet Masfjorden idrettsråd/ Masfjorden kommune gav ut i 2009. 
Det er innhenta prisar frå turskilt.no. Firmaet er storleverandør av turskilt til kommunar og Den 
norske turistforening. I første omgang tek laget sikte på å få sett opp 25 skilt etter mal som DNT 
nyttar. I tillegg skal det kjøpast inn 13 nye postkassar i metall. 
 
4.Kvingo nærkjøp v/ Kariann Ekren søkjer kr 10 000 i støtte til kulturaktivitetar knytt til  
Nærbutikken, Snikkarbua kafé &pub og bubilparkering  på Kvingo. 
 
Sidan butikken vart starta opp i 2009 har eigar hatt eit stort fokus på å skapa aktivitet i bygda og  
driva bygdeutvikling for auka livskvalitet, med marknadsdagar, quiz-kveldar, eldretreff, 
barnearangement, førjularrangement, konsertar,dansearrangement mm.   
 
Eigaren har gjort store investeringar i bygningsmassen rundt butikken. 2017 sto Snikkarbua 
kafe&pub ferdig. I 2018 fekk bedrifta eige hus til overnattingslokale. I 2019 var storsalen ferdig 
pussa opp med lydisolasjon, utvida scene og utvida uteplass på nordsida av lokalet mm. Dette gjer 
det lettare å halda fleire typar arrangement i kombinasjon med storsalen. Det vart gjennomført to 
større arrangement i januar og februar 2020. Frå mars av har planlagte arrangement blitt sett på 

vent grunna koronakrisa. Det er difor heller ikkje gjort bookingar utover sommaren og hausten, 
men søkjar har etablert kontakt med artistar og står klar til å gjennomføra arrangement så snart 
det vert opna for det. 

 
 
5. JMS musikk v / Jon Martin Skauge søkjer kr 33 000 i tilskot til stort, familievenleg 
konsertarrangement i Masfjorden, med både landskjende og lokale artistar på scena. 
 
Søkjar har dei siste åra ved fleire høve vore konsertarrangør i Masfjorden og henta inn betydelege 
musikalske ressursar til kommunen. 
Søkjar var hovudarrangør av Vinterlys  sist vinter. Arrangementet vart ein stor suksess med fullt 
hus, stor begeistring og fantastiske tilbakemeldingar frå både publikum og artistar, mellom anna 
Rune Larsen. Gjennom sitt store kontaktnett oppnådde JMS  sterkt rabatterte prisar på musikarar 
og artistar. Det vart etablert samarbeid med Snikkarbua Kvingo om konsertlokale og kulturskulen 
om lokale utøvarar. 
JMS ønskjer å vidareføra Vinterlys- konseptet og er alt i gang med planlegging av oppfølgjaren. 
Hovudartist vert Tor Endresen m/ band. 
 
 

Vurdering 
Rådmannen finn det svært gledeleg at det er så stor interesse blant lag og bedrifter for å stella i 
stand gode kulturarrangement i kommunen. Det vitnar om stor tiltakslyst og aktive og visjonære 
ressurspersonar/lag/bedrifter som ønskjer å skapa noko positivt i kommunen vår.  
Etter at Kraftspela vart avvikla er kommunen si rolle endra frå å vera arrangør til å vera 
tilretteleggar gjennom å yta tilskot og service til arrangørane.  
 
Søknadane har spennvidde og presenterer tiltak som me veit vil gje varierte kulturopplevingar for 
alle. Dette var også ønskje og målet til formannskapet då tilskotsordninga vart etablert i 2015. I 
vedtaket vart det ikkje lagt føringar for kvar og når tiltaka skulle gjennomførast, og  kor mange 
tiltak som kunne rekna med støtte. Det viktigaste var at ordninga skulle gje lokale aktørar 
inspirasjon og støtte til å gå i gang med nyskapande og spennande  kulturarrangement, og å 
vidareutvikla alt det gode ein har frå før. 
Det er gledeleg at det også i år er fleire næringsaktørar som har søkt. Fleire av søkjarane har 
etablert samarbeid med kommunen om tiltak. Med kommunen sin avgrensa kapasitet som 
kulturarrangør er dette vinn-vinnsituasjonar. 
 
Tiltaka vil samla sett gje gode idretts- og kulturtilbod til alle aldersgrupper. 
 
Bjørn West triatlon og Fjon UIL Masfjordsprinten er folkehelsetiltak av beste sort, og utfyller 
kvarandre på glimrande vis. Ser ein desse arrangementa i samband med Bjørn West-marsjen og 
Matre rundt ( avlyst 2020) og Sleirsfjellet opp( avlyst 2020) tilbyr ein flotte 
idretts/folkehelsearrangement i sommarmånadane. 
Alle arrangementa er no godt etablert. Laga vert oppmoda om å støtta opp om kvarandre sine 
arrangement.  Sleirsfjellet opp måtte i år trekkja søknad grunna avlysing i samband med 
koronakrisa. 
 
Fjelltrimmen til Fjon UIL søkjer midlar til betre tilrettelegging av friluftsaktivitet.  Ser ein 
kommunen under eitt er dette med skilting av turstiar eit noko forsømt felt dersom me 
samanliknar oss med nabokommunar.  I alle dei tre delane av kommunen vert det kvart år 
arrangert  fjelltrim med svært stor deltaking  sett i høve til folketal.  Feriegjestar og mange av dei 
som har hytter i kommunen nyttar seg også av tilbodet. Fjon UIL har som mål å få endå fleire ut i 
den fine Masfjord-naturen. Då er det viktig å få stiane merka og rydda, og at det er god skilting 
strategisk plassert. 
 
Skilting av turstiar er eit viktig tilretteleggingsarbeid i heile kommunen. Arbeidet vart så vidt starta 

i samband med utgjeving av turkartet i 2009, og idrettsrådet fekk kjøpt inn ein del skilt som 
«harmonerte» med merka løyper i turkartet, og etter standard nasjonal skiltmal. Rådmannen vil 
oppmoda idrettsrådet  i kommunen til å halda fram med dette arbeidet, og involvera alle 
fjelltrimarrangørane, også Risnes IL og Bjørn West IL, i vidare  tilrettelegging.  
Det kan søkjast kommunale kulturtiltaksmidlar  og spelemidlar til tiltaket. Gjensidigestiftelsen, SR- 
Bank, Sparebanken Vest og fleire andre har også støtteordningar for slike tiltak. 
 
Skilting av turstiar involverer mange grunneigarar. Det er svært viktig at Fjon UIL- fjelltrim gjer 
naudsynte avtalar med aktuelle grunneigarar før arbeidet med oppsetjing av skilt vert starta opp. 
 
Kvingo nærkjøp og Fjordtun kafé tilbyr arrangement som er med på å styrka deira 
næringsgrunnlag, samstundes som dei opnar opp for kulturaktivitetar som dei andre laga ikkje 
tilbyr. Arenaene kan vera ei god scene for lokale utøvarar og eit vertskap for tilreisande som søkjer 
kulturtilbod.  
Begge søkjarane har måtte utsetja planlagte arrangement i 2020 grunna koronakrisa, men står klar 
til å gjennomføra ein del av desse arrangementa så snart det vert opna for det. 
 
Den kommunale støtta skal gå til honorar til utøvarar. 
 
JMS musikk er ny søkjar i år. Firmaet har etablert seg i kommunen,  innehar brei 
kulturkompetanse, eit stort kulturnettverk og stor entusiasme for å skapa gode kulturopplevingar  i 
kommunen vår. Firmaet har dei siste åra bygd seg opp til å kunne levera lyd& lysproduksjonar av 
svært høg kvalitet. Alt dette har vore med på å løfta kulturproduksjonane i kommunen der JMS 
musikk har vore involvert. Vinterlys var ei spennande nyskaping på kulturfronten sist vinter, med 
stort oppmøte, og kvalitetar både på artistar og rigg som fekk oss til å tenkja tilbake på 
suksessarrangement i Kraftspela sin gullalder. 
 
 
Generelt 
Rådmannen meiner det er viktig at alle arrangørane  også ser etter andre finansieringskjelder ( td 
Gjensidigestiftelsen,Sparebanken Vest,  BKK m.fl.)  slik at inntektssida kan bli styrka. 
Tilskotsportalen kan og gje gode idear til kvar ein kan henta midlar.  
 

Konklusjon 
Grunna koronakrisa vil det vera amputert aktivitet på kulturfronten vår-sommar i 2020, og ein del 
planlagte arrangement er avlyst. Rådmannen ønskjer difor ikkje å tildela alle dei avsette midlane. 
Basert på søknadane og vedlagte budsjett innstiller rådmannen på  at tilskot vert fordelt slik: 
 

Søkjar Tiltak Dato Søknadssum Tilskot 

     

Fjordtun kafé Kulturarrangement Heile året 20 000 10 000 

Bjørn West IL Bjørn West 
triathlon 

 6000 3 000 

Fjon UIL Masfjordsprinten 11.07 3000 3 000 

Fjon UIL Fjelltrimmen Heile året 23760 10 000 

Kvingo nærkjøp Kulturarrangement Heile året 10 000 10 000 

JMS Musikk Kulturarrangement Vinter 2020-21 33 000 10 000 

Sleirsfjellet opp/ Risnes IL Sleirsfjellet opp 6. juni/ AVLYST   

Ikkje tildelt    54 000 

SUM    100 000 

 
Masfjorden kommune kan hjelpa til med marknadsføring av alle arrangement gjennom 
«Kommunal informasjon» i lokalavisa, i kultur- og aktivitetskalenderen og på kommunen si 
Facebook-side. Me ber arrangørar senda ei kort oppsummering og bilete frå arrangementa og 
tiltaka. Dette er materiale kommunen ønskjer å presentera i Masfjordingen og ev på heimesida.  

Tilskot blir utbetalt når tiltak er gjennomført, og økonomisk oversyn ligg føre. 

 

  

Formannskapet - 045/2020 

 

FS - behandling: 

Rådgjevar for kultur Frank Kvinge møtte til denne saka. 

Saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Rådmannen innstiller på slik tildeling: 

Søkjar Tiltak Dato Søknadssum Tilskot 

     

Fjordtun kafé Kulturarrangement Heile året 20 000 10 000 

Bjørn West IL Bjørn West 
triathlon 

 6000 3 000 

Fjon UIL Masfjordsprinten 11.07 3000 3 000 

Fjon UIL Fjelltrimmen Heile året 23760 10 000 

Kvingo nærkjøp Kulturarrangement Heile året 10 000 10 000 

JMS Musikk Kulturarrangement Vinter 2020-21 33 000 10 000 

Sleirsfjellet opp/ Risnes IL Sleirsfjellet opp 6. juni/ AVLYST   

Ikkje tildelt    54 000 

SUM    100 000 

Sakspapir 

 

Sakshandsamar Arkiv ArkivsakID 

Frank Kvinge FA-C50, HistSak-13/223 
 

19/859 

   

 

Saknr Utval Type Dato 

046/2020 
 

Formannskapet PS 10.06.2020 

 

Kulturvernmidlar 2020- tildeling  

 

 

Rådmannen sitt framlegg til vedtak: 

Det vert for 2020  løyvd  
· kr 20 000 til  utarbeiding av objektkatalog  og vedlikehald av gardsmuseet på Stølen/ Kjetland. 
· Kr 25 000 til restaurering av Nordre Kvinge trevarefabrikk, trinn 2. 

Midlane vert utbetalt så snart arbeid er gjennomført og enkelt rekneskap vert sendt kommunen. 
Frist for dette arbeid vert sett til 01.09.2021. 
Frå konto 14700-2100-3650:  Kulturminneforvaltning 

 

Saksopplysningar: 

Bakgrunn 
Kommunen gjev tilskot til restaurering/istandsetjing av eldre bygningar, bygningsmiljø og andre 
kulturminne som ligg innanfor Masfjorden kommune sine grenser. Eigarar av slike kulturminne kan 
søkja tilskot frå desse midlane.  Det er sett av kr 50 000 til slike tiltak for 2020. Kr 5 000 er gjeve i 
tilskot til DS Oster, dvs kr 45 000 til disposisjon.  
 

Fakta 
Det er kome inn to søknader: 
 
1.Reiskapssamling Stølen, Kjetland 
Søknad datert 14.10.2019 
Søkjar: Albert Kjetland 
Det vert søkt støtte til vedlikehald av løe/ reiskapssamling  på Stølen/ Kjetland 
Søknadssum:  
 
Reiskapssamlinga vart opna i 2015. Sjølve bygget er er ei bindingsverkløe av den gamle typen som 
det ikkje finst så mange att av. Her har Albert Kjetland gjennom fleire år samla og stilt opp ulike 
reiskapar som vart brukt på gardane første del av 1900-talet. Hestevogn, hjulrive, slede, separator, 
kinne, ljå og rive - og mykje meir. Dei fleste gardane på Vestlandet hadde tidlegare mykje av dette 
utstyret, men få har teke vare på det slik det er gjort her. Dette er ei samling som viser ei tid som 
ikkje ligg så langt tilbake, men der folk hadde heilt andre vilkår for sine liv enn i dag.  
 
Det vart tildelt  kr 13 000 i kulturvernmidlar i 2010 til oppstart av tiltaket.  
Løa treng vedlikehald. I tillegg vil søkjar utarbeida katalog med informasjon om reiskapane i 
samlinga. 
Arbeidet vil bli gjort av eigarane på bruk 1 og 2 på Kjetland i fellesskap. 

2.Nordre Kvinge Trevarefabrikk ( NKT)  
Søknad dat 26.03.20 
Søkjar: Stein Inge Kvinge 
Det vert søkt midlar til byting av kledning og vindauge på nordsida av bygningen. 
Søknadssum kr 50 000 
 

 
Fabrikk før restaurering 

 
Fabrikk etter at vestvegg er restaurert  haust 2019 
 
Fabrikken vart bygd i 1919 og var i drift fram til 1965. Fabrikken var seinare kjøpt av fem 
sambygdingar. Far til søkjar løyste seinare ut dei andre og sto som eineeigar av NKT. Utfyllande 
historie om verksemda er å lesa i « Fjon frå fjord til fjell» 1998. 
Søkjar har no arva fabrikken.  
 
Bygningen ber preg av manglande vedlikehald. Eigar har inga personleg vinning ved å setja 
fabrikken i stand, men han ser på fabrikken som viktig lokal industrihistorie som kan verta 
tilgjengeleg for alle. Fabrikken ligg i eit miljø med mang eldre naust, sagbruk, kvernhus, 
dampskipskai mm. Maskinene frå tida fabrikken var i komersiell drift er intakt og kan startast den 
dag i dag. Overføring av drivkraft frå driftsmotoren skjer ved akslingar, reimskiver og drivreimer 
fram til dei einskilde maskinene. 
 
Det vart i 2018 og 2019 utført restaureringsarbeid  av fasade- vest med eit budsjett på kr 356 100. 
Prosjektet fekk kr 30 000 i kommunale kulturvernmidlar i 2018 og kr 50000 i 2019. 
UNI- stiftelsen gav tilskot kr 30 000 og Kulturminnefondet kr 93 000. Eigendel kr 153 100. 
Arbeidet vart ferdigstilt haus 2019. 
 
Arild Sætre v/museumssenteret i Salhus har vore sakkunnig person i prosjektet.  

Søkjar vil halda fram arbeidet med å gjera tilsvarande restaurering av fasaden på nordsida. Dette 
inneber bytte av kledning, restaurering/ kopiering av vindauge og ev reparasjon av reisverk. 
Arbeidet med vindauga blir gjort av Styve Møbelsnikkeri på Evanger.  

 
Vegg som skal restaurerast 
 
Alt arbeid og bruk av materialar er av same kvalitet som originalt. Dette for å bevara 
kulturhistorien og samstundes imøtekoma strenge krav for tilskot frå Kulturminnefondet. 
Det er også denne gongen søkt støtte hjå UNI-stiftelsen og Kulturminnefondet. 
 
Tiltaket har eit budsjett på kr 186 000. 
 
 

Vurdering: 

I kulturvernarbeid er ofte den største utfordringa  for grunneigar at det fort vert store kostnader 
med arbeidet i tillegg til at sjølve vedlikehaldet  og restaureringa tek mykje tid.  
I dette tilfellet har begge søkjarane tidlegare vist stor vilje, evne og entusiasme for å få 
gjennomført viktig kulturvern. 
 
Reiskapssamling, Stølen/ Kjetland 
Søkjar har gjennom gjennom eit langt liv vore oppteken av å ta vare på eldre bygg og reiskapar. 
Gardsmuseet på Stølen er eit resultat av denne interessa. Han vart i 2019 tildelt Masfjorden 
kommune sin kulturpris for livslang innsats for å dokumentera livet på garden i tidlegare tider. 
  
Gardsmuseet på Stølen er omtala i kommunen sin kulturminneplan, som no er revidert og til 
politisk handsaming.  Reiskapssamlinga( nr 27) er plassert i klasse B, vurdert til å ha «antatt stor 
kulturhistorisk verdi». 
Det er viktig at kommunen bidreg til at bygget og samlinga vert ivareteke. Ein katalog med 
informasjon om dei ulike reiskapane vil gjera det meir interessant når ein besøkjer samlinga, til 
dømes for skuleelevar. 

Nordre Kvinge trevarefabrikk 
Det er eit svært omfattande restaureringsarbeid søkjar er i gang med. Det er det siste året lagt ned 
eit svært stort arbeid  for å ta vare på fabrikken, og det synlege resultatet inspirerer eigar til å 
halda fram. I søknaden skriv søkjar avslutningsvis: « Sjølv om prosjektet krev ein del eigne midlar 
og mykje eigeninnsats, så er det gjevande å sjå resultat…»  
 
I 2019-søknaden  skreiv søkjar at han såg seg nøydd til å frigjera seg frå dei strenge og dyre 
retaureringskrava frå Kulturminnefondet og UNI, og dermed seia frå seg økonomisk støtte derifrå. 
Etter at søkjar seinare kom i kontakt med Styve Møbelsnikkeri  på Evanger vart kostnadane på 
restaurering av vindauge kraftig redusert i høve til dei prisane Gamle trehus opererer med, og han 
kunne dermed få gjort arbeidet i tråd med Kulturminnefondet og UNI-stiftelsen  sine retningslinjer 
og dermed få utbetalt tildelt tilskot derifrå. 
 
Bygningen representerer viktig lokal industrihistorie. Det er viktig for kommunen at bygningen vert 
teken godt vare på slik at maskinpark vert sikra, og at det vert opna for at publikum kan besøkja 
verkstaden og den unike maskinparken. 
NKT er omtala i kommunen sin kulturminneplan, som no er revidert og til politisk handsaming.  
Fabrikken( 19) er plassert i  klasse A , vurdert til å ha « antatt svært stor kulturhistorisk verdi».  
 

Konklusjon 
Det vert for 2020  løyvd  
· kr 20 000 til  utarbeiding av objektkatalog  og vedlikehald av gardsmuseet på Stølen/ Kjetland. 
· Kr 25 000 til restaurering av Nordre Kvinge trevarefabrikk, trinn 2. 

 
Midlane vert utbetalt så snart arbeid er gjennomført og enkelt rekneskap vert sendt kommunen. 
Frist for dette arbeid vert sett til 01.09.2021. 
 
Frå konto 14700-2100-3650:  Kulturminneforvaltning 

 

  

Formannskapet - 046/2020 

 

FS - behandling: 

Rådgjevar for kultur Frank Kvinge møtte til denne saka. 

Saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Det vert for 2020  løyvd  

· kr 20 000 til  utarbeiding av objektkatalog  og vedlikehald av gardsmuseet på Stølen/ Kjetland. 

· Kr 25 000 til restaurering av Nordre Kvinge trevarefabrikk, trinn 2. 

Midlane vert utbetalt så snart arbeid er gjennomført og enkelt rekneskap vert sendt kommunen. 

Frist for dette arbeid vert sett til 01.09.2021. 

Frå konto 14700-2100-3650:  Kulturminneforvaltning 

Sakspapir 

 

Sakshandsamar Arkiv ArkivsakID 

Frank Kvinge FE-076 
 

19/224 

   

 

Saknr Utval Type Dato 

047/2020 
 

Formannskapet PS 10.06.2020 

 

Kulturprisen 2020  

 

 

Rådmannen sitt framlegg til vedtak: 

Masfjorden kommune sin kulturpris for 2020 vert tildelt …………………….. 

 

Saksopplysningar: 

Bakgrunn 
Masfjorden kommune sin kulturpris er på kr 10 000 og ein diplom, og vert delt ut årleg. Det vart 
kunngjort gjennom Strilen, Masfjordingen, på kommunen sine heimesider og gjennom plakatar at 
det var ope for å koma med framlegg til kandidatar innan 1.april.  Det kom ikkje inn framlegg på 
kandidatar. 
 
Fakta 
Det har vore praksis at også kandidatar frå dei siste åra som ikkje har motteke prisen har blitt 
tekne med i vurderingane når prisvinnar skal utnemnast.  Det er formannskapet som  peikar ut 
kulturprisvinnar. 
 
Vurdering 
Liste over kandidatar med grunngjeving vil bli lagt fram for formannskapet i møtet. Formannskapet 
kan og koma med eigne framlegg. 
 
Konklusjon 
Saka vert framlagt til formannskapet utan tilråding. 

 

  

Formannskapet - 047/2020 

 

FS - behandling: 

Rådgjevar for kultur Frank Kvinge møtte til denne saka og delte ut sakspapira 

Saka vart drøfta. 

Formannskapet samla seg om at Kulturprisen 2020 vert tildelt: 

Prisvinnaren har eit unikt engasjement for det han arbeider med.  

Prisvinnaren har ei lang karriere bak seg som filmskapar, med base her i Masfjorden. I løpet av 
åra han har jobba som filmskapar har han laga over 30  dokumentarfilmar og det er av desse 

berre to som ikkje har blitt vist på fjernsyn. Totalt har filmane hatt omkring 15 millionar sjåarar, 
og to av filmane han har produsert har vore nominert til Gullruten. I tillegg til dette er han også 
ein aktiv naturvernar, og har bidrege til å bevare naturmangfaldet i kommunen gjennom 
registrering, vern og merking av fugl, og fisk, samt hatt eit aktivt politisk engasjement knytt til 
vern av natur og miljø. Mange av filmane hans har nettopp dette som agenda, vern av natur 
som er så viktig for kommunen vår.  

I dag vil me først og fremst hylla prisvinnaren for den gode Masfjord-reklamen han gjennom 
mange år har stått for. Fleire av filmane har vore filma i, og har hatt hovudpersonar frå 
Masfjorden eller områda rundt, som Odelsgutane, Stjernestunder, og Fiskarbonden. Dette har 
vore god reklame for kommunen vår, samt bidrege til å setje søkelys på viktige tema knytt til 
vår kulturarv. Likeeins dokumentasjonsfilmen om Kvamsdals fargeri. 

Og i vår, då koronaen sette sitt preg på 17. maifeiringa redigerte han  Masfjord-filmen, basert 
på innsendt  filmmateriale frå innbyggjarane i kommunen.  

Kulturprisen 2020 vert tildelt Magne Helge Sleire 

 

Framlegg til vedtak vart samrøystes vedteke. 

 

 

FS - vedtak: 

Masfjorden kommune sin kulturpris for 2020 vert tildelt Magne Helge Sleire.  

Sakspapir 

 

Sakshandsamar Arkiv ArkivsakID 

Svein Helge Hofslundsengen FE-202, TI-&14 
 

20/487 

   

 

Saknr Utval Type Dato 

048/2020 
 

Formannskapet PS 10.06.2020 

034/2020 
 

Kommunestyret PS 18.06.2020 

 

Finansrapportering pr. 1.tertial (1.1.-30.4.) 2020  

 

 

Rådmannen sitt framlegg til vedtak: 

Finansrapporteringa pr. 1.tertial 2020 vert teken til vitring 

 

Saksopplysningar: 

Bakgrunn 
Finansrapportering er basert på eige finansreglement vedteke av kommunestyre den 20.02.2017, 
sak 3/17 pkt. 9. Som følgje av ny kommunelov og nye retningsliner for garanti- og finansforskrifta 
av 19.mai 2020, rundskriv H-2464, må vi rullere og oppdatere finansreglementet i løpet av 2020.    

Fakta 

Endring i portefølgje ved inngangen av 2020 (ut av DnB, og inn i to Odin fond), og tala pr. 30.4.20; 

  

Med bra start av året, men kraftig nedgang med korona og nedstenging av samfunnet i mars, og 
oppgang att i april.  

Likviditeten til kommunen var stram i starten av året, grunna bruk av eigenkapital til ein del 
investeringsføremål, kor låneopptak no er gjennomført, og dermed likviteten betra seg.  

Rentenivå er redusert til eit historisk lågt nivå. 

Lånegjelda vil auke med 65,2 mill.kr til investeringsføremål i 2020, samt 5 mill.kr. til startlån, samla 
70,2 mill.kr, og det er budsjettert med 7 mill.kr. i låneavdrag i 2020 driftsbudsjettet, som inneber 
ein netto auke i lånegjelda i løpet av 2020 med 63,2 mill.kr. (pr. juni 20)  

 

Vurdering 

Det er normalt med til dels store svingingar i aksjemarknaden gjennom eit år. 2020 starta bra, med 
fekk seg ein kraftig nedtur med korona og nedstenging av heile verdensamfunnet febr./mars.   
Rentenivå er redusert til eit historisk lågt nivå.  

Det skal lite til av uro rundt omkring i verden før ein får opp eller nedgang i verdien av 
plasseringane, og utfordring er å skape/ oppnå meiravkastning utover ordinær bankinnskot.  
 

Stresstest pr. 30.04.2020 er gjort ut i frå at grunnkapital/plassering er dekka opp med 
fondsavsetjing, og at det er berre reinvestert kapital som ein ikkje har fondsmidlar til å dekke. Men 
ein negativ avkastning må rekneskapsførast, og vil påvirke kommunerekneskapen i negativ 
forstand.   

Plasseringa utover bankinnskot er noko Masfjorden etter kvart har mange års erfaring med, og 
normalt har ein oppnådd eit resultat som har styrka kommunerekneskapen med mellom 1-2 
mill.kr. årleg, i fjor med over 3 mill.kr., og berre unntaksvis har vi hatt år med negativ avkastning – 
og mykje taler for at 2020 kan bli eit slikt år.  

Faren for ytterlegare finansuro, handelskring USA – Kina etc. og dermed negativ avkastning er til 
stades, sjølv om plasseringane har styrka seg mykje frå midten av mars til utgangen av april 20, og 
denne veksten har ein og fått ytterlagre i mai 20.  

Konklusjon 
Som følgje av ny kommunelov og nye retningsliner for garanti- og finansforskrifta av 19.mai 2020, 
rundskriv H-2464, må vi rullere og oppdatere finansreglementet i løpet av 2020.  

Tilrår at finansrapporteringa pr. 1.tertial 2020 vert teken til vitring    

 

  

Formannskapet - 048/2020 

 

FS - behandling: 

Saka vart drøfta. 

Framlegg til vedtak vart samrøystes tilrådd til kommunestyret. 

 

 

FS - vedtak: 

Finansrapporteringa pr. 1.tertial 2020 vert teken til vitring 

Sakspapir 

 

Sakshandsamar Arkiv ArkivsakID 

Malin Daae Steine  
 

20/506 

   

 

Saknr Utval Type Dato 

049/2020 
 

Formannskapet PS 10.06.2020 

 

Akson- intensjonserklæring for kommunar  

 

Vedlegg: 

Journalposttittel Dato 
Vedlegg 1 - Intensjonserklæring Akson 28.05.2020 
Vedlegg 2 - Akson - Helhetlig samhandling og felles kommunal journalløysing 28.05.2020 

 

 

Rådmannen sitt framlegg til vedtak: 

Rådmannen sitt framlegg til vedtak 

Masfjorden kommune ser behov for felles journalløysing for kommunane og signerer vedlagt 
intensjonserklæring om tiltaket Akson, frå helse- og omsorgsdepartementet. 

 

Saksopplysningar: 

Bakgrunn 
Hovudmåla for digitalisering i helsesektoren er at helsepersonell skal ha enkel og sikker tilgang til 
pasient- og brukeropplysningar, innbyggarar skal ha tilgang på enkle og sikre digitale tjenester og 
data skal vere tilgjengeleg for kvalitetsforbetring, helseovervåking, styring og forskning. 
Helsepersonell har eit stort behov for enklare og sikrare tilgang til pasientinformasjon, den bør 
være tilgjengeleg uavhengig av kvar helsehjelpen blir gitt slik at innbyggar ikkje blir utsatt for 
unødig helsemessig risiko eller blir påført pasientskadar som kunne vore unngått. Innbyggar har 
behov for å møte ein koordinert og heilheitleg helseteneste som har informasjonen den treng for å 
ta beslutningar om behandling basert på beste praksis. 

Ei rekke prosjekt lokalt, regionalt og nasjonalt arbeider for å oppfylle måla for e-helse. Ambisjonen 
om Éin innbyggar – éin journal er særleg knytta til tre strategiske og parallelle tiltak: (1) 
Helseplattformen, innføring av felles journalløsning i Midt-Norge, (2) modernisering av journal og 
kurveløysingar i spesialisthelsetenesta i Nord, Vest og Sør-Øst og (3) Akson – tiltak for felles 
kommunal journal og heilheitleg samhandling.  

Fakta 

Akson er arbeidsnamnet på konseptet med mål om å etablere ein felles journalløysing for 
kommunane utanfor Midt-Norge og løysingar for heilheitleg samhandling for alle verksemder som 
yt helsetenester i Norge. Akson blei beslutta som konsept våren 2019 og Helse- og 
omsorgsdepartementet gav Direktoratet for e-helse i oppdrag å gjennomføre eit forprosjekt. 

Forprosjektet leverte si anbefaling 29. februar 2020. Denne anbefalinga, saman med en ekstern 
kvalitetssikring som blir gjennomført våren 2020, danner grunnlaget for regjeringa si vidare 
behandling og eit eventuelt Stortingsvedtak om å iverksette tiltaket, tidligst frå 2021. 
Kommunesektoren og andre interessentar har delteke tett i arbeidet med forprosjektet. KS 
oppretta eit program som samordna innspel, posisjonar og behov frå kommunesektoren og 
samarbeida om oppgåver i oppdraget. 

Dagens løysingar er til hinder for å oppfylle politiske mål om ein effektiv og bærekraftig 
helseteneste som tilbyr heilheitlege og koordinerte tenester på tvers av behandlingsnivå og 
verksemder.   

Vurdering 

Konseptet Akson skal realisere målbildet for heilheitleg samhandling og ein felles journalløysing for 
kommunal helse- og omsorgsteneste. Felles kommunal journalløysing inneber at helsepersonell i 
kommunane arbeider i ein felles journalløysing. Dette betyr at blandt anna legevakt, fastlegar, 
heimeteneste og helsestasjonar bruker samme journalløysing og kan samhandle seg imellom med 
brukerflater tilpassa deira behov. Innbyggarane vil på si side oppleve ein meir heilheitleg og 
koordinert helse- og omsorgsteneste og dei vil få ein journal på tvers av kommunale helse- og 
omsorgstenester. Journalen føl innbyggar dersom innbyggar treng helsehjelp i andre kommunar 
som brukar den felles kommunale journalløysinga. 

Kostnadane til felles kommunal journalløsning (Programmet Akson journal og lokale 
innføringskostnader) blir fordelt mellom staten og kommunane. Utgangspunktet i det sentrale 
styringsdokumentet er at staten dekker forventa kostnad (P50) knyttet til program- og 
myndigheitsoppgåver, medan kommunane dekker dei resterande kostnadane knytt til kjøp, 
etablering, innføring, drift og forvalting av den felles kommunale journalløysinga. Lokale 
innføringskostnadar blir i sin heilheit dekka av den enkelte kommune. 

Tiltaket Akson er foreslått finansiert som eit spleiselag mellom staten og kommunane. For at 
staten skal vere med å finansiere sin andel av Akson må det sannsynleggjerast at eit tilstrekkeleg 
antall kommunar ønsker å ta felles kommunal journal i bruk. Å underteikne intensjonserklæringa, 
sjå vedlagt intensjonserklæring, er eit uttrykk for kommunen si støtte til og intensjon om deltaking 
i det videre arbeidet med tiltaket Akson. Signering inneber ikkje noko forplikting om kjøp eller 
anna økonomisk forplikting for kommunen. Intensjonserklæringa er utarbeida i tett samarbeid 
med KS og utvalgte kommunar. 

Konklusjon 
Masfjorden kommune ser behov for felles journalløysing for kommunane og signerer vedlagt 
intensjonserklæring om tiltaket Akson, frå helse- og omsorgsdepartementet. 

 

  

Formannskapet - 049/2020 

 

FS - behandling: 

Konstituert Helse- og omsorgsleiar Malin Daae Steine møtte til denne saka. 

Saka vart drøfta. 

Framlegg til vedtak vart samrøystes vedteke. 

 

 

 



Møtebok formannskapet Møte nr. 4, 10.06.20 Side 42 av 78 
 

FS - vedtak: 

Masfjorden kommune ser behov for felles journalløysing for kommunane og signerer vedlagt 
intensjonserklæring om tiltaket Akson, frå helse- og omsorgsdepartementet. 

Sakspapir 

 

Sakshandsamar Arkiv ArkivsakID 

Malin Daae Steine  
 

20/478 

   

 

Saknr Utval Type Dato 

050/2020 
 

Formannskapet PS 10.06.2020 

 

Kommunale bustadtilskot, startlån og sosiallån  

 

Vedlegg: 

Journalposttittel Dato 
Mandat kommunale bustadtilskot 20.05.2020 

 

 

Rådmannen sitt framlegg til vedtak: 

Rådmannen sitt framlegg til vedtak. 

Masfjorden kommune opprettar ei arbeidsgruppe med ansvar for sakshandsaming av kommunale 
bustadtilskot, startlån og sosiallån. Det vert vist til vedlagde mandat dagsett 19.05.2020 for 
kommunale bustadtilskot, startlån og sosiallån. 

 

Saksopplysningar: 

Bakgrunn 

Stortinget vedtok å innlemme tilskot til etablering, tilskot til tilpassing og tilskot til utgreiing og 
prosjekttering i kommuneramma frå 01.01.2020. Dette er forankra i «Lov om bustøtte og 
kommunale bustadtilskot» (bustøttelova). 

Fakta 

Det er frå og med 01.01.2020 eit kommunalt ansvar å forvalta økonomisk hjelp til bustadetablering 
og bustadtilpassing og ordninga omhandlar desse tilskota: 

· Tilskot til tilpassing 
· Tilskot til etablering 
· Tilskot til utgreiing og prosjektering 

Kommunen får midlar til desse støtteordningane tildelt gjennom statleg rammetilskot og 
kommunen må setje av pengar til dette når dei handsamar økonomi og budsjettplan kvart år. 

I tillegg er økonomisk sosialhjelp ei kommunal oppgåve og skal sikre økonomisk bistand til 
innbyggjarane i særskilt økonomisk vanskelege situasjonar. Kommunen behandlar og startlån. 

Vurdering 

Masfjorden kommune skal ha ei heilskapeleg teneste med brukaren sine behov i sentrum. 
Gjennom ei arbeidsgruppe skal kommunen sikre god og samordna bruk av tilskota for å bidrar til 
at: 

· fleire husstandar med varig låg inntekt kan etablere seg i eigen bustad  
· innbyggjarar kan bu lengre heime 
· personar med særskilte behov kan få bu heime i tilrettelagt bustad 
· vanskelegstilte å komme inn på bustadmarknaden 
· vanskelegstilte kan få økonomisk sosialhjelp.  

Det vert tilrådd at arbeidet vert organisert i ei arbeidsgruppe oppnemnd av rådmannen, der helse- 
og omsorgsleiar er leiar. Gruppa skal inneha god  kompetanse på gjeldane felt for å ivareta 
interesser til brukar innanfor kommunale budsjett, samt sikre god og kunnskapsretta handsaming 
av kvar sak. Tenesta skal ha låg terskel og medverke til økonomisk og sosial tryggleik for 
vanskelegstilte. Mynde til å gjere vedtak vert delegert til helse- og omsorgsleiar. 

Ventetid og sakshandsaming etter type sak og hastegrad er i tråd med gjeldane retningsliner, lover 
og forskrift. 

Konklusjon 

Masfjorden kommune opprettar ei arbeidsgruppe med ansvar for sakshandsaming av kommunale 
bustadtilskot, startlån og sosiallån utifrå godkjent mandat til arbeidsgruppa.  

Mandat dagsett 19.05.2020 er vedlagt saka.  

 

  

Formannskapet - 050/2020 

 

FS - behandling: 

Konstituert Helse- og omsorgsleiar Malin Daae Steine møtte til denne saka. 

Saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Masfjorden kommune opprettar ei arbeidsgruppe med ansvar for sakshandsaming av kommunale 
bustadtilskot, startlån og sosiallån. Det vert vist til vedlagde mandat dagsett 19.05.2020 for 
kommunale bustadtilskot, startlån og sosiallån. 

Sakspapir 

 

Sakshandsamar Arkiv ArkivsakID 

Sveinung Toft FE-113 
 

16/304 

   

 

Saknr Utval Type Dato 

051/2020 
 

Formannskapet PS 10.06.2020 

037/2020 
 

Kommunestyret PS 18.06.2020 

 

Nasjonal Transportplan (NTP)  2022 - 2033 - fråsegn frå Masfjorden kommune  

 

 

Rådmannen sitt framlegg til vedtak: 

Masfjorden kommune ber om Samferdselsdepartementet tek inn følgjande prosjekt inn i NTP for 
2022 – 2033: 

· Utbygging av ny E39 - Vågsbotn - Klauvaneset som første delstrekning i Ringveg aust. 
· Utbygging av ny E39 - Eikefet  - Romarheim bru (Romarheimstunnelen) 
· Utbetring langs E39 forbi Haugsværvatnet og Haugsværtunet i Masfjorden kommune. 
· Utbetring av vegkryss E39 forbi Matre sentrum i Masfjorden kommune. 
· Utbetring av vegkryss E39 ved avkøyrsle Trodalen 

 

Saksopplysningar: 

Bakgrunn og fakta: 
Samferdselsdepartementet inviterte den 18.03.2020 til høyring av transportverksemdene sine 
faglege tilrådingar/ svar knytt til arbeidet med  Nasjonal Transportplan 2022 – 2033. I 
høyringsbrevet står det mellom anna følgjande: 

«Samferdselsdepartementet inviterer med dette til høring av transportvirksomhetenes svar på 
oppdragene. Samferdselsdepartementet tar gjerne imot uttalelser også fra andre enn de som står 
som adressater i dette brevet om høring. 

Vi gjør oppmerksom på at Samferdselsdepartementet også har invitert Sametinget, 
fylkeskommunene og de fire største byene til å komme med innspill om prioriteringer med frist 14. 
mai 2020, og at tilbakemeldingene vil bli lagt på departementets nettsider. 

Frist for uttalelser er 1. juli 2020. Samferdselsdepartementet vil løpende vurdere fristen, og videre 
framdrift i NTP-arbeidet opp mot den krevende situasjonen landet per i dag har med 
koronaviruset.» 

 
Arbeidet med prioriteringane for NTP er i gang og 14. mai skal fylkestinget i Vestland sende sine 
innspel til prioriteringar på samferdsleområdet. Frist for innspel til Vestland fylkeskommune var 3. 
april 2020. Samferdselsdepartementet har bedt fylkeskommunane om å vektleggje følgjande i 
arbeidet med innspela:  
· Løysingane må vere i prioritert rekkjefølgje  

· Løysingane må kunne handtere utfordringane. Samanhengen mellom utfordringar og 
framlegg til løysingar skal vere godt skildra.  

· Fylkeskommunane er bedne om å kome med framlegg til korleis dei kan bidra til 
kostnadsreduksjon og redusert planleggingstid i føreslegne løysingar. 

 Samferdsledepartementet vil i det vidare arbeidet leggje vekt på : 
· Samfunnsøkonomisk lønsemd og effektivitet  
· målstrukturen for NTP 2022-33  
· realistiske forventningar om fordeling på dei ulike landsdelane  
·  teknologisk utvikling, særleg å unngå å gjere store avgjerder for investeringar i løysingar som 

er særleg teknologisk sårbare. 

Statens Vegvesen (SVV) har allereie levert innspel til prioriteringar i NTP i to bevilgningsnivå: låg 
ramme, - som i dag, og høg ramme med 20% årleg auke, samt første periode (2022-27) og andre 
periode (2028-33). I vår region har SVV prioritert Hordfast i første periode og i låg ramme. Elles er 
diverse skredsikring prioritert på E39 i andre periode, basert på høg ramme. Nye Veger har ikkje 
foreslått eller prioritert prosjekt i vår region i sitt NTP- framlegg. Nordhordland er del av ein stort 
felles bu- og arbeidsmarknad i Bergensregionen, eit tyngdepunkt i Vestland fylke. E39 er 
hovudvegen som bind saman det nye fylket. E39 har i dag ikkje effektiv, miljøvennleg og trygg 
trafikkavvikling som er dei strategiske måla i NTP 2022-33. 
 
På grunn av at fylkeskommunane har fått kortare frist, har Regionrådet Nordhordland i brev av 02. 
april sendt sitt tilsvar til Vestland fylkeskommune. Her kjem det klart fram at:  
 
« Utbygging av ny E39 Vågsbotn - Klauvaneset som første delstrekning i Ringveg øst, er på dette 
grunnlag prioritet nr. 1 for Nordhordland.»  
 
Vidare vert følgjande tre andre vegprosjekt langs E39 sett opp som viktige. Desse er : 
· E39 Eikefet           - Romarheim (rassikring) 
· E39 Knarvik           - Oppedal (trafikktryggleik / rassikring) 
· E 39 Flatøy           - Eikefettunnelen (E39 i tunnel utanom regionsenteret Knarvik) 

 
I tillegg vert det oppmoda om at fylkesveg 57 vert oppgradert til riksveg, og at det må koma meir 
midlar til vedlikehald på fylkesvegar og at kollektivtilbodet mellom Bergen og Nordhordland må 
utviklast vidare. 
 
Brevet frå Regionrådet Nordhordland dagsett 02. april ligg ved saka. 
 
Regjeringa vil etter det ein kjenner til venteleg arbeide med ein stortingsproposisjon som ein ser 
for seg vil verta lagt fram vinteren 2020-2021 med påfølgjande handsaming i Stortinget i løpet av 
vårterminen 2021. 

Vurdering 

Rådmannen meiner at Regionrådet Nordhordland har gjeve ei god fråsegn til Vestland 
fylkeskommune, og at deira brev har fokus på dei viktigaste samferdselsprosjekta på riksvegnettet 
som gjeld for Nordhordland og for Masfjorden kommune. Ein meiner at saka likevel bør 
handsamast  lokalt, slik at  Samferdselsdepartementet også kan få ei fråsegn direkte frå 
kommunestyret i Masfjorden. 

Rådmannen meiner at det er svært viktig å få fram E39 Eikefet  - Romarheim bru inn i ramma i 
endeleg NTP som prioritert prosjekt. Ein vil vise til at reguleringsplanen for dette vegprosjektet 
vart godkjent i 2014, etter at  kommunedelplanen først vart godkjent i 2011. Statens Vegvesen 

hadde planarbeidet. 

Ein vil peika på at noverande vegstrekning mellom Eikefet til Romarheim er den dårlegaste 
strekninga langs E39 i heile Hordaland. Vegen her er både ein flaskehals for tunge køyretøy og den 
dårlege standarden med mange svingar og dårleg sikt medfører stor fare for trafikkulykker. Den 
består mellom anna av mange trange og eldre tunnelar, kurvaturen er dårleg og mange stadar er 
det høge skjæringar med stor fare for ras og is-nedfall. Det er laga kostnadsoverslag for prosjektet 
etter «ANSLAG-metoden», som viser ein kostnad på krone 1 254 millionar i 2013 kroner. Nedunder 
er litt fakta og kart om parsellen vist: 

 

Planområdet strekkjer seg frå Eikefet i sørvest til Romarheim i nordaust. Vegstrekninga  er regulert etter alternativ 8 i E39 Eikefet-
Romarheim, kommunedelplan med konsekvensutgreiing. Vegstrekninga tek til inne i eksisterande Eikefettunnel, om lag 500 meter frå 
nordre munning. Herfrå vert det ny tunnel som munnar ut om lag 400 meter ovanfor eksisterande veg i Eikefet. Vegen går i ein kort 
daglinje i nordre del av industriområdet der den kryssar Eikemovassdraget, og går vidare i ein omlag 6 kilometer lang tunnel til 
Romarheim. Tunnelen munnar ut om lag 400 meter nord for Romarheim bru, kryssar elva og koplar seg til eksisterande E39 sør for 
Gamlesetra i Romarheimsdalen. 

Det planlagde vegprosjektet med tunnel frå Eikefet og Romarheimsdalen vil redusere køyrelengda 
mellom Sognefjorden og Bergen med 2050 meter. Ei slik nedkorting i reisetid og køyrelengd vil 
etter rådmannen si vurdering vera spesielt viktig for tungtransporten  langs heile E39, men og vera 
viktig næringslivet og for mange innbyggjarar i dei tre kommunane Masfjorden, Gulen og 
Høyanger. Masfjorden kommune bør be om at dette vegprosjektet difor kjem inn i ramma som 
prioritert prosjekt i NTP.  

Vidare vil Masfjorden kommune peika på at det er tre utbetringar langs E39 i Masfjorden 
kommune som bør koma inn i NTP. Desse må definerast som viktige trafikksikringstiltak langs E39 i 
Nordhordland og bør visast særskilt i ramma til NTP som eigne prioriterte prosjekt. Desse er: 

1. Utbetring langs E39 forbi Haugsværvatnet og Haugsværtunet i Masfjorden kommune. 
Nytt kryss og utbetring av ei vegstrekning på ca 2 km. inkludert gang-/ sykkelveg mot 
Matre. Her ligg det føre godkjent reguleringsplan frå 28.10.2015. Statens Vegvesen var 
med å finansiere planarbeidet og deltok aktivt i arbeidet med reguleringsplanen.  

2. Utbetring av vegkrysset E39 forbi Matre sentrum i Masfjorden kommune. Gjeldande 
reguleringsplan vart godkjent i 2009, og stadfesta av kommunestyret den 21.06.2012. 
Her er det regulert eit kanalisert kryss etter vegnormalkrava, og med forbetring av både 
kurvatur og nye gangfelt. 

3. Utbetring av vegkrysset E39 ved avkøyrsle Trodalen. Her har det vore alvorlege 
trafikkulykker og fleire nesten ulukker, og kombinasjon tunnel, bratt veg og vegkryss like 
ved tunnelen krev at tiltak snarast bør gjennomførast. 

Konklusjon 
Rådmannen rår til at det vert gjeve ei fråsegn som støttar opp under viktige prosjekt i  regionrådet 
sitt brev av 02. april 2020, og at ein samstundes vektlegg lokale vegprosjekt langs E39 som har stor 

nytte for innbyggjarar og næringsliv i Masfjorden kommune.  

 

  

Formannskapet - 051/2020 

 

FS - behandling: 

Saka vart drøfta. 

Framlegg til vedtak vart samrøystes tilrådd til kommenestyret. 

 

 

FS - vedtak: 

Masfjorden kommune ber om Samferdselsdepartementet tek inn følgjande prosjekt inn i NTP 
for 2022 – 2033: 

· Utbygging av ny E39 - Vågsbotn - Klauvaneset som første delstrekning i Ringveg aust. 
· Utbygging av ny E39 - Eikefet  - Romarheim bru (Romarheimstunnelen) 
· Utbetring langs E39 forbi Haugsværvatnet og Haugsværtunet i Masfjorden kommune. 
· Utbetring av vegkryss E39 forbi Matre sentrum i Masfjorden kommune. 
· Utbetring av vegkryss E39 ved avkøyrsle Trodalen 

Sakspapir 

 

Sakshandsamar Arkiv ArkivsakID 

Sveinung Toft FA-C50 
 

14/140 

   

 

Saknr Utval Type Dato 

052/2020 
 

Formannskapet PS 10.06.2020 

036/2020 
 

Kommunestyret PS 18.06.2020 

 

Framlegg til kommunedelplan for kulturminne for Masfjorden 2019 - 2027  

 

Vedlegg: 

Journalposttittel Dato 
Kulturminneplan for Masfjorden kommune del I 29.05.2020 02.06.2020 
Kulturminneplan Masfjorden Kartlagde lokalitetar 29.05.2020 02.06.2020 

 

 

Rådmannen sitt framlegg til vedtak: 

Framlegg til kommunedelplan for kulturminneplan i Masfjorden kommune 2019-2027 vert godkjent 
i medhald av plan- og bygningslova § 11-15. Det vert vist til plandokument i to deler dagsett 
01.06.2020. 

 

Saksopplysningar: 

 
      

Saksopplysningar: 

Saka var til handsaming i formannskapet den 31.03.2020, sak nr 022/2020. Formannskapet gjorde 
då vedtak om å senda planen tilbake til arbeidsgruppa for vurdering av fleire innspel med vekt på 
kulturminne knytt til indre deler av Masfjorden. Arbeidsgruppa har i mai jobba meir med planen, 
med vekt på å få inn fleire kulturminne frå det omtalte området, og legg med dette fram eit 
revidert framlegg dagsett 01.06.2020 til kulturminneplan for Masfjorden kommune. Planen er delt 
opp i to dokument for ikkje å bli for store i samband med utsending. Det eine inneheldt dei første 
26 sidene med mellom anna verdivurdering. Den andre delen skildrar mange av kulturminna og 
inneheldt også framlegg til handlingsplan. 

Nedunder er heile saksframlegget til møtet den 31.03.2020 vist: 

Rådmannen sitt framlegg til vedtak: 
Framlegg til kommunedelplan for kulturminneplan i Masfjorden kommune 2019-2027 av 
01.06.2020 vert godkjent i medhald av plan- og bygningslova § 11-15. 

Bakgrunn og fakta 

Kommunestyret vedtok den 13.12.2016 i sak 90/2016 – å starta opp arbeidet med ny 
kulturminneplan i medhald av plan- og bygningslova § 11-12. Føremålet med planen er å auke 
merksemda og interessa rundt kulturminna i Masfjorden, få ei betre forvaltning av kulturminna, 
og bidra til at kulturminna i større grad kan brukast og forvaltast som ein ressurs i kommunen. 
Saksframlegget vil bli sendt til kommunestyret på nytt når planen er ferdig for endeleg vedtak. 

Planframlegget vart sendt på høyring den 21.08.2019 med høyringsfrist på 6 veker i samsvar med 
plan- og bygningslova §11-14. Høyringsfristen for fylkeskommunen vart utsatt til 25.11.2019. 
Kommunen fekk innspel til arbeidet og tips til kulturminne som enno ikkje var blitt registrert i 
planen. Den 02.01.2020 begynte arbeidet vidare med kulturminneplanen og behandling av 
innspela.  

Merknader frå fylkeskommunen var:  

· Forslag til vedtak om å lage ein handlingsplan. 

Kommentar: Før høyringa var det ikkje laga ein handlingsplan, men det stod i planen at arbeidet 
med å lage ein handlingsplan vil kome i gong på eit seinare tidspunkt. 

· Kategorisere kulturminna og vurdere verneverdien 

Kommentar: Før høyringa var kulturminna meir tilfeldig representert. På dei fleste kulturminna var 
det satt ein verdi, men det var ingen forklaring på korleis ein  kom fram til den verdien og kva 
verdien har å sei for kulturminna. 

· Kartfesta kulturminna i Askeladden  

Kommentar: Det er få kulturminne i Masfjorden som er registrert i Askeladden. Dette har 
fylkeskommunen gått med på å hjelpe oss med å registrere om nødvendig. 

· Følgje opp kulturminneplanen i ettertid.  

Kommentar: Det stod ikkje at me skulle følgje opp kulturminneplanen i ettertid, slik at me kan 
endre og leggja inn fleire kulturminne. 

· Ta med at det har vore ei tverrfagleg arbeidsgruppe for planarbeidet, og meir konkret informasjon 
om medverknad. 

Kommentar: Det stod ikkje kven som har jobba med planen og bruk av medverknad. 

Alle merknadane frå fylkeskommunen er tatt med i planen, mens registrering i Askeladden vil skje 
på eit seinare tidspunkt. 

Det kom inn fylgjande merknadar frå andre: 

· Brev frå Albert Kjetland, Marita Kjetland, Silje Vågset Kjetland og Åsmund Kjetland som kom med 

tre merknadar til planen den 14.10.2019: 

· Dei ynskja at reiskapssamlinga i Indre Haugsdal som omfattar om lag 100 reiskapar og bruksting frå 
arbeidslivet på ein gard i nær fortid burde vere med i planen. Det fins ikkje mange slike bygg igjen i 
Masfjorden, og den ligg lagleg til for alle interesserte og for å ta imot skuleelevar så dei kan lære litt 
om dagleglivet i «gamle» dagar. 

· Dei ynskja i tillegg at setrane i Kjetlandskupa kjem med i kulturminneplanen. Det var i desse 
seterhusa at dei fyrste Bjørn West soldatane fann ly og husvære hausten 1944. Bilete frå Kupa er 
tatt med i alle Bjørn West-bøkene. 

· Til sist ynskja dei at samling av eldre bruksting til Olav S. Trodal på bruk 1 i Trodal kjem med i planen.  

Vår oppsummering: Det var skrive om reiskapssamlinga i Indre Haugsdal, men den var ikkje med i 
planen. No ligg den under kategorien tekniske og industrielle kulturminner.  

Setrane i Kjetlandskupa er no med i planen. Historia om setrane kom frå Albert Kjetland, mens 
bileta er henta frå heftet «fjellprosjekter» av Ingvar Vik. 

Til sist er det tatt med eit bilete av Trodalsamlinga i planen. 

· Brev frå Arne Høyland som den 14.10.2019 kom med fleire marknadar til kulturminneplanen: 
· Han ynskjer at det skal etablerast ein digital kulturminneplattform, slik at informasjon om 

kulturminna er lett tilgjengeleg for alle. 
· Eit kultur og- museumssenter i kvar skulekrins der ein dokumenterer ulike tema på kvar skule, som 

til saman omhandlar mangfaldet i kultur og natur i kommunen med ulike tema. Med å involvera 
elevar og studentar i dokumentasjon og utvikling av formidlingsprodukt, kan dei få styrka den lokale 
identiteten og eigarskapen til kulturminna. 

· Fartøyvern av båtar – båtane som er lagra på Kvingo og Totlandsdalen må bli godt passa på slik at 
dei ikkje tek skade av dårleg lagring. I Totlandsdalen kan det ryddast slik at ein får plass til nokre 
viktige båtar og båtdelar.   

· Fleire kulturminner om miljø, bygningar og private samlingar: Trodalsamlinga, Reiskapssamlinga i 
Indre Haugsdal og reimskrivefabrikken på Andvik – den einaste i Nordhordland.  

Vår oppsummering: I handlingsplanen er det no tatt med tiltak om å leggja inn kulturminne på 
heimesida til Masfjorden kommune.  

I tillegg er det tatt med tiltak i handlingsplanen om å ha temadagar i samarbeid med biblioteka om 
ulike kulturminne. 

Når det gjelder båtane på Kvingo og Totlandsdalen så har me besøkt og skrive litt om båtane i 
kulturminneplanen under kategorien sjøbruksmiljø, i håp om at det vil auke interessa for å ta vare 
på dei. 

Som nemnt tidlegare har me tatt med bilete av Trodalsamlinga og skreve ein del om 
reiskapssamlinga i Indre Haugsdal. Reimskrivefabrikken er ikkje med i planen på grunn av dårleg 
forfatning, liten interesse frå eigarane og veldig dyrt å restaurere.  

· Brev frå Jon Hope som kom med følgjande merknadar til kulturminneplanen den 7.10.2019: 
· Innleiingsvis sa han at det bør rettast litt på ordfeil i planen, og viser spesielt til ordet «Notland». 
· Han meinte at  freistnaden på tamreinsdrifta kring 1840 og Masfjordgeitosten som hjelpte mange i 

dei vanskelege 30 åra burde nemnast i planen. 

· Det burde namnast at mange leigde seterar og beite i indre Masfjorden for å utnytte fjellbeita. 
· Kulturhistorisk vegbok og Strilesoga er brukt som kjelde, derfor burde det stå i kjeldelista. 
· Til slutt skriv han at det burde nemnast fleire steterbuar og stølar, og at nokre av dei blei brukt av 

Bjørn West soldatane som gjer at ein har ein nyare historie å fortelja. 

Vår oppsummering: Ordfeila er no retta opp i og Notland er skifta til Nørland fleire stader i teksten. 

Tamreinsdrifta og Masfjordgeitosten er ikkje med i planen fordi det eigentleg ikkje er så viktig for 
Masfjorden si historie. 

At mange leigde setrar og beite for å utnytte fjellbeita er tatt med under kategorien «stølsområde 
og seterbuar» i teksten om «Kjetlandskupa» som ligg i Indre Masfjorden. 

Kulturhistorisk Vegbok og Strilesoga er tatt med i kjeldelista. 

I brevet om å nemne fleire seterbuar og stølar, så er Kjetlandskupa tatt med i planen. Den fortel 
også historia om Bjørn West soldatane. 

Dei fleste merknadane frå innbyggjarane er tatt med i planen, eller har blitt vurdert. 

Andre viktige endringar etter at planen var på drøfting: 

Den 05.02.2020 vart eit nytt utkast til kulturminneplanen sendt inn til fylkeskommunen for 
drøfting. 

Den 12.02.2020 var det møte om kulturminneplanen med avdeling for kultur, idrett og 
inkludering. Fokuset var på handlingsplanen og kulturminneverdiane, men også andre delar av 
planen. Dei viktigaste merknadane var:  

· At planen måtte ha med noko meir om retningslinjer for endring av kulturminne i dei ulike 
verneklassane. 

Kommentar: Det står no litt i planen om  prosessen for å gjere endringar på kulturminna. Dess 
høgare verdi kulturminna har, dess meir omfattande er det å gjere endringar. Dette er for å sikra 
at kulturminna blir tatt vare på rett måte.  

· Ha færre og meir konkrete tiltak i handlingsdelen. 

Kommentar: Det var for mange «tiltak» som ein heller han seie var mål. Tiltaka er no erstatta med 
mindre og konkrete tiltak som faktisk kan gjennomførast eller som allereie blir gjennomført i dag. 

· Handlingsplanen bør rullerast årleg.  

Kommentar: Dette blei ikkje nemnd i planen, men det er for å gjere endringar og eventuelt leggja 
til fleire tiltak i ettertid. 

· Elles burde kommunen ordne på kategoriane, skrive litt om byggjeskikk og materialbruk og ha med 

litt meir om Masfjorden kommune si historie. 

Kommentar: Nokre av kategoriane er fjerna og erstatta med nye fordi dei passa betre ein anna 
plass. Dette gjer det lettare å leggja inn fleire kulturminne i ettertid. 

I byggjeskikk og materealbruk står det no litt om tilhøvet mellom tre og stein som byggjemateriale, 
kvifor det var slik, samt om typiske bygningar for Masfjorden og korleis dei blei bygd. Dette fortel 
meir om Masfjorden si historie. 

Dei viktigaste merknadane er endra, mens resten har blitt vurdert eller blir endra på eit seinare 
tidspunkt. 

Vurdering/konklusjon 

Det er viktig å nemne at det finns fleire kulturminne enn det som er nemnd i planen, men på 
grunn av liten tid eller liknande, så har det ikkje kome med fleire endå. Likevel har planen blitt 
betre og meir oversiktleg etter alle merknadane. Kulturminneplanen er no klar for politisk vedtak. 

 
           

Formannskapet - 022/2020 
 

FS - behandling: 
Saka vart drøfta. 

Geir Egil Haugsvær (Sp) la fram følgjande framlegg til vedtak: 

Saka vert sendt tilbake til arbeidsgruppa for vurdering av innspel sett fram i møtet før 
handsaming i kommunestyret. 

Framlegg til vedtak frå Haugsvær vart samrøystes vedteke. 

 

 

FS - vedtak: 
Saka vert sendt tilbake til arbeidsgruppa for vurdering av innspel før handsaming i 
kommunestyret. 

 

 

 

  

Formannskapet - 052/2020 

 

FS - behandling: 

Saka vart drøfta. 

Framlegg til vedtak vart samrøystes tilrådd til kommunestyret. 

FS - vedtak: 

Framlegg til kommunedelplan for kulturminneplan i Masfjorden kommune 2019-2027 vert 
godkjent i medhald av plan- og bygningslova § 11-15. Det vert vist til plandokument i to deler 
dagsett 01.06.2020. 

Sakspapir 

 

Sakshandsamar Arkiv ArkivsakID 

Sveinung Toft FE-233, FA-Q80 
 

20/413 

   

 

Saknr Utval Type Dato 

053/2020 
 

Formannskapet PS 10.06.2020 

 

Oppstart av planarbeid og framlegg til planprogram for kommunedelplan for  trafikksikring 

for Masfjorden kommune 2020 - 2032  

 

Vedlegg: 

Journalposttittel Dato 
Utkast til planprogram for kommunedelplan for trafikksikring for Masfjorden 
2020 - 2032 

27.05.2020 

 

 

Rådmannen sitt framlegg til vedtak: 

Formannskapet vedtek i medhald av plan- og bygningslova sin § 11-12 oppstart og kunngjering av 
arbeidet med ny kommunedelplan for trafikksikring for Masfjorden kommune for 2020 – 2032, og at 
framlegg til planprogram dagsett 27.05.2020 vert sendt på høyring i medhald av § 4-1 i same lov.  

 

Saksopplysningar: 

Bakgrunn og fakta: 
Kommunestyret har i sak 009/2020 i møte den 13.02.2020 i samband med vedtak om planstrategi 
for perioden 2020 – 2023 prioritert oppstart av ny trafikksikring for Masfjorden kommune med 
oppstart i 2020. På bakgrunn av dette vedtaket har administrasjonen no laga framlegg til 
planprogram dagsett 27.05.2020, som ein ber om at formannskapet tek stilling til. 
Planprogrammet gjer i korte trekk greie for føremålet med planarbeidet, planprosessen og 
opplegget for medverknad. Ein skal og vurdera verknader for miljø og samfunn, og synleggjere 
ulike vegval/ alternativ i planarbeidet. Tidlegare trafikksikringsplan vart vedteke i kommunestyret 
den 30.10.2014, og skulle gjelda for perioden 2015- 2019. 

Med heimel i plan- og bygningslova § 11-12 skal det og varslast oppstart av arbeidet med ny 
kommunedelplan for trafikksikring.Denne planen vil få status som ein kommunedelplan innanfor 
samfunnsplanlegginga etter plan- og utbyggingslova, og vil ikkje gje heimel til arealdisponeringar. I 
den grad det er naudsynt vil ein i samband med dette  planarbeidet kunne gje tilrådingar om 
endringar til kommuneplanen sin arealdel, eller koma med framlegg om behov for eigne 
reguleringsplanar. Trafikksikringsplanen vil handla både om fysiske tiltak og tiltak som handlar om 
trafikkopplæring og haldningsskapande aktivitetar for å førebyggja ulykker i trafikken m.v.  

Vidare vil ein vise til at Vestland fylkeskommune hadde frist 31. mai for kommunane om å senda 
inn søknad om tilskot til arbeid med kommunale trafikksikringsplanar, og at det i kriteria for tilskot 
ligg føre eit krav om at kommunane sjølv dekker 50 % av totalkostnaden. Det er sendt inn søknad 

om krone 150.000 i tilskot til å få utført dette planarbeidet, og her legg ein opp til at 
eigeninnsatsen til eigne tilsette vert eit viktig bidrag i kommunen sin del av totalkostnaden. 

Vurdering 

Rådmannen vil vise til at formannskapet med heimel i plan og bygningslova § 4-1 skal kunngjera 
framlegg til planprogrammet for  trafikksikringsplan, slik at dette vert lagt ut til offentleg ettersyn i 
minimum 6 veker. Så snart høyringsfristen er over skal alle innkomne merknader drøftast i ny sak, 
som saman med revidert planprogram skal handsamast endeleg i kommunestyret.  

Konklusjon 
Rådmannen rår til at formannskapet vedtek oppstart av kommunedelplan for trafikksikringsplan 
for Masfjorden kommune 2020 – 2032 og at framlegg til planprogram vert sendt på høyring i 
medhald av plan og bygningslova § 4-1. 

 

  

Formannskapet - 053/2020 

 

FS - behandling: 

Saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Formannskapet vedtek i medhald av plan- og bygningslova sin § 11-12 oppstart og kunngjering 
av arbeidet med ny kommunedelplan for trafikksikring for Masfjorden kommune for 2020 – 
2032, og at framlegg til planprogram dagsett 27.05.2020 vert sendt på høyring i medhald av § 4-1 
i same lov.  

Sakspapir 

 

Sakshandsamar Arkiv ArkivsakID 

Sveinung Toft FA-L12, TI-&88 
 

19/856 

   

 

Saknr Utval Type Dato 

054/2020 
 

Formannskapet PS 10.06.2020 

 

1. gangs framlegg til reguleringsplan  for Kvamme gnr 32 bnr 6  

 

Vedlegg: 

Journalposttittel Dato 
Risiko- og sårberheitsanalyse - reguleringsplan for Kvamme gnr 32 bnr 6 29.05.2020 
Illustrasjonsplan reguleringsplan for Kvamme gnr 32 bnr 6 m.fl. 29.05.2020 
Plankart reguleringsplan for Kvamme gnr 32 bnr 6 m.fl. 29.05.2020 
Planskildring reguleringsplan for Kvamme gnr 32 bnr 6 m.fl. 29.05.2020 
Reguleringsføresegner for reguleringsplan for Kvamme gnr 32 bnr 6 m.fl. 29.05.2020 

 

 

Rådmannen sitt framlegg til vedtak: 

Reguleringsplan for Kvamme gnr 32 bnr 6 vert i medhald av plan- og bygningslova sin § 12-10 
sendt ut til offentleg ettersyn. Det vert vist til plankart, føresegner og planskildring dagsett 
27.04.2020. 

 

Saksopplysningar: 

Bakgrunn og fakta: 
Kommunen har motteke framlegg til privat reguleringplan for Kvamme gnr 32 bnr 6.  

Planforslaget legg opp til etablering av tre bustader på tidlegare utskilte tomter, fem utleigehytter, 
samt tilkomstveg, parkering for ålmenta, tursti, friområde, ferdigstilling av kai, og etablering av 
flytebrygge på 12 meter med plass til 4 småbåtar. Det er og lagt ut eit mindre naustområde for eitt 
naust heilt sør i planområdet. Naustet skal vere i tråd med føringane i arealplanen med ein etasje 
med  bruksareal (BRA) mindre enn 40 m2. Eventuelt loftsrom skal ikkje ha måleverdig areal. 
 
Bustadane skal ha maksimal mønehøgd på 7, 5 meter og hyttene 5,5, meter. Utnyttingsgraden for 
bustadtomtene og hyttene på BFT1 og BFT4 er sett til BYA 30% ,og for hyttene BFT2 og BFT3 er 
den sett til BYA 35 % . 
 
Innanfor planområdet er det og sett av ca 14 dekar med friområde, 31 dekar med lLNF- føremål og 
fleirbruksareal i sjø. 
 
Planområdet er i kommuneplanen 2012-2024 sett av til fritids- og turistføremål og LNF. Deler av 
planområdet ligg og innanfor 100 meters belte mot sjø. Plan-id for reguleringsplanen er 4634-
20200003. 

Planskildringa inneheldt utgreiing knytt til vanlege tema knytt til kulturminne, miljø og friluftsliv, 
trafikktilhøve m.v., samt ROS- analyse. Planskildringa konkluderer ned at  planframlegget ikkje 
kjem i konflikt med viktige ålmenne verdiar eller i høve andre interesser, eller at området har 
spesielle risikotilhøve ved seg. Det vert elles vist til vedlagde planskildring dagsett 27.04.20 for 
fleire detaljar knytt til planframlegget. 

Vurdering: 

Rådmannen meiner at planforslaget ikkje vert omfatta av §6, «Planer og tiltak som alltid skal 
konsekvensutredes og ha planprogram eller melding» og heller ikkje § 8 a «reguleringsplaner for 
tiltak i vedlegg II». Då planarbeidet ikkje vert omfatta av vedlegg II er det ikkje vurdert om planen 
kan få vesentlege verknader for miljø og samfunn etter kriteria i §10. Planforslaget vert etter dette 
vurdert til ikkje å utløyse krav om konsekvensutgreiing i samsvar med forskrifta. Planområdet er 
geografisk avgrensa og verknader av planen er i stor grad gjort greie for i planskildringa og vil og 
verta vurdert meir i samband med offentleg ettersyn, og i samband med saksutgreiing og 
vurdering av merknder seianre i planprosessen.  

Vidare meiner rådmannen at arealbruken  i planframlegget i stor grad  er i samsvar med 
kommuneplanen sin arealdel, der område er sett av til  fritids- og turistføremål og LNF. Den 
planlagde utbygging er slik ein ser det i tråd med nasjonale og regionale føringar for utbygging i 
strandsona. I statlige planretningslinjer for differensiert forvaltning av strandsonen langs sjøen står 
det at utbygging så langt som mogleg bør lokaliserast til område som er utbygd frå før, slik at 
utbygging skjer mest mogleg konsentrert. Planframlegget kjem, slik rådmannen vurderer det,  i 
liten konflikt med naboar, natur, friluft , landbruk og miljøinteresser.  Det er etter 
administrasjonen sine vurderingar teke omsyn til landskapet på ein god måte. Dette gjeld både 
plasseringa av tomtene, krava til byggjehøgde og detaljplanlegginga knytt til vegframføring m.v. Ei 
god gjennomføring av planframlegget vil og medføra at ålmenta sine interesser knytt til 
strandsona vert ivareteke på ein god måte, mellom anna fordi det vert enklare tilkomst og fordi 
det er lagt ut areal til parkering.  ROS- analysen viser og at det er liten risiko for uønska hendingar 
knytt til planområdet og reguleringsføremåla. 

Konklusjon 
Rådmannen meiner planframlegget i stor grad er i samsvar med overordna kommuneplan, og rår 
til at reguleringsplan for Kvamme gnr 32 bnr 6 vert sendt ut til offentleg ettersyn i samsvar med 
plan- og bygningslova sin § 12-10. 

 

  

Formannskapet - 054/2020 

 

FS - behandling: 

Saka vart drøfta. 

Erlend Kvamsdal (H) sette fram følgjande framlegg til tilleggspunkt: 

Formannskapet ber om at det i tillegg til framlegget, også vert sendt på høyring eit alternativ 
med endra plankart og føresegner som regulerer  bustadtomter inn i staden for områda for 
turistanlegg. 

Framlegg til vedtak med tilleggspunktet frå H sett fram i møtet vart samrøystes vedteke. 

 

 

FS - vedtak: 

Reguleringsplan for Kvamme gnr 32 bnr 6 vert i medhald av plan- og bygningslova sin § 12-10 
sendt ut til offentleg ettersyn. Det vert vist til plankart, føresegner og planskildring dagsett 
27.04.2020. 

Formannskapet ber om at det i tillegg til framlegget, også vert sendt på høyring eit alternativ 
med endra plankart og føresegner som regulerer  bustadtomter inn i staden for områda for 
turistanlegg. 

Sakspapir 

 

Sakshandsamar Arkiv ArkivsakID 

Sveinung Toft FA-L12 
 

20/234 

   

 

Saknr Utval Type Dato 

055/2020 
 

Formannskapet PS 10.06.2020 

 

1. gangs framlegg til reguleringsplan for Matre næringsområde gnr 52 bnr 10 m.fl.  

 

Vedlegg: 

Journalposttittel Dato 
Planomtale Matre næringsområde 03.06.2020 
Reguleringsføresegner for Matre næringsområde 03.06.2020 
Plankart Matre næringsområde 03.06.2020 
Støyrapport Matre næringsområde 04.06.2020 

 

 

Rådmannen sitt framlegg til vedtak: 

Reguleringsplan for Matre næringsområde gnr 52 bnr 10 m.fl. vert i medhald av plan- og 
bygningslova sin § 12-10 sendt ut til offentleg ettersyn. Det vert vist til plankart, føresegner og 
planskildring dagsett 26.05.2020. 

På grunn av sommarferien vert høyringsperioden 8 veker. 

 

Saksopplysningar: 

Bakgrunn og fakta 
Kommunen har fått utarbeidd framlegg til reguleringsplan for Matre næringsområde gnr 52 bnr 10 
m.fl.  

Oppstart av planarbeid vart sendt grunneigarar og offentlege instansar i brev dagsett 21.02.2020. 
Frist for merknader til varsel om oppstart vart sett til 27.03.2020. Grunna tilråding frå 
folkehelseinstituttet i samband med pandemiutbrot vart planlagt offentleg møte avlyst. Den 
26.03.2020 vart det sendt ut e-post til direkte varsla naboar og grunneigarar om utsett frist til 
oppstartsvarselet til 15.04.2020. Det vart også sendt ut eigen presentasjon med skisser og 
forklarande tekst knytt til det pågåande planarbeidet og kva tiltak som var ønskjeleg å 
gjennomføre.  

Det ligg no føre følgjande dokument i saka. Dei viktigaste juridiske dokumenta er: 

Reguleringsføresegner, plankart og planskildring av 26.05.2020. I tillegg ligg det føre illustrasjonar 
med to alternativ for plassering av nye næringsbygg, ROS analyse, samt merknadskjema med 
oversikt over alle innkomne innspel og med kommentar korleis desse er vorte vurdert i arbeidet 
med reguleringsplanen.  Det er og utarbeidd eigen flomrapport, støyrapport og skredvurdering.  
Alle dokumenta er offentlege og ligg på sak 20/234. Dei er og tilgjengeleg på kommunen si 

heimesida. 

 
Arealet er i hovudsak regulert til ulike kombinerte byggeformål for næring, lager og industri, 
bustadområde, parkbelte i industriområde, høgspenningsanlegg og helikopterlandingsplass 
trafikkområde m.m. 

 Planframlegget viser mellom anna følgjande endringar av gjeldande områdeplan for Matre:  

1. Internt vegsystem er lagt om for å legge til rett for eit størst mogleg samla næringsareal. 
Fotgjengarar får fortau langs tilkomstvegen i planområdet og ny stad for kryssing av E39. 

 2. Helikopterlandingsplass er vidareført i frå gjeldande plan.  

3. Brannstasjonen må flyttast. Det er sett av nytt areal til brannstasjon og eventuelt visningsbygg i 
o_BOP.  

4. Område ved tunell i aust er regulert til energianlegg –BKK Produksjon AS sitt område. 

5. Auke i utnyttingsgrad og byggehøgder til inntil 16 meter.  

6.  Planforslaget medfører i tillegg at eksisterande avkøyrsel frå E39 til BKK Produksjon AS sitt 
anlegg frå riksvegen vert stengd. Ny tilkomst vil bli via omlagt/ endra kommunal veg til Stien frå 
kryss mellom Fv5442 Stordalsvegen og E39. Endring av busstopp og fotgjengarkryssing. 

Det er og knytt rekkjefølgjekrav til BKK om dei ønskjer å gå i gang med stenging av avkøyrsla si. Det 
vert vist til punkt 1.1.6.1 i førsegnene der det står: 

«Før eksisterande avkøyrsle frå Ev39 til byggeområde BI1 kan stengjast skal gang- og sykkelveg 
o_SGS1 og o_SGS2, busslomme o_SKH og leskur o_SP vere etablert. Det skal og etablerast ny 
fotgjengarkryssing mellom o_SGS1 og o_SGS2.» 

Før det kan etablerast bygg innanfor det store næringsområdet BKB1 er følgjande rekkjefølgjekrav 
teke inn i føresegnene sine punkt 1.6.1.2 og 1.6.1.3: 

«Før etablering av nye bygg innanfor BKB1 skal kryss mellom Fv5442 og Ev39 etablerast i samsvar 
med plankart. 

Før etablering av nye bygg innanfor BKB1 skal o_SV2, SV3, o_SV5, SV6, o_SV8, o_SKV og o_SF1 og 
o_SF2 etablerast i samsvar med plankart.» 

Når det gjeld støy er det teke inn følgjande formulering i føresegnene i punkt 2.2: 

«For nye bygningar og verksemder skal støyrapport datert 26.05.2020 leggast til grunn for 
fastsetting av maksimale støybelastning mot tilgrensande bustader. Aktuelle støyskjermingstiltak 
skal ferdigstillast samtidig med oppstart av drift på anlegget.» Støyrapporten ligg ved saka. 

Vidare er det lagt restriksjonar knytt til influensområdet for grunnvassforsyning til Matre vassverk i 
eige punkt 6.1.1 i føresegnene der det står: 

«For område H120 er restriksjonar knytt til «melding om tiltak – uttak av grunnvann til Matre 
vassverk, datert 09.06.2011» gjeldande.» 

Det vert elles vist til planskildringa for meir utfyllande informasjon om planendringane, samt andre 
dokument og rapportar som kompletterer og som går meir inn i faglege vurderingar knytt til 
mellom anna støy, flom og ras. 

ROS- analysen viser oversikt over mogelege uønska hendingar og peikar spesielt på fare for flom 
frå Matreselva. For å kartlegge flomfaren i planområdet er det utarbeidd flomrapport. Rapporten 
kartlegg flaumsoner for 20-, 200- og 1000 års flaum for nedre del av Matreselva. Rapporten tek 
omsyn til eksisterande bruer over Matreselva og legg til grunn ein klimafaktor på 40%. Terrenget 
er modellert med bakgrunn i laserdata frå 2011 og det er etablert profil langs elva frå sjø og 
nordover over ein strekning på ca. 870 meter. Det er som del av prosjektet vurdert tiltak for at 
planlagde byggjeområde kan oppnå tilfredsstillande tryggleik mot flaum. Tiltaka består i hovudsak 
av terrengheving innanfor byggeområde som ligg i flaumutsett areal. Ved å heve industriområdet 
og planlagt område for brannstasjon/adminstrasjonsbygg og nytt visningssenter (BOP) til kote +11 
lengst nord og kote + 9,5 for industriarealet, vil området verta skjerma for flaum frå Matreselva.  
 
Konklusjonen i ROS- analysen er at med aktuelle avbøtande tiltak, framstår planområdet med 
akseptabel risiko for skade som følgje av uønska hendingar. Vidare kjem det fram at det må stillast 
krav til maksimalt generert støy frå nye verksemder mot støyfølsome bygg (bustader) og 
uteopphaldsareal. For å betre trafikktryggleiken i og rundt planområdet bør det gjennomførast 
endringar i plassering av fotgjengarkryssing og busstopp. Etablering av fortau som sikrar trygg 
ferdsel for mjuke trafikantar bør etablerast, samt at det bør etablerast passeringslomme langs E39.  
Analysen har påverka planforslaget ved plassering av byggeområde, planeringsnivå og utforming 
av byggeområde og infrastrukturtiltak. 
 

Det er og vorte utført skredfarevurdering i regi av føretaket Sweco Norge AS med rapport dagsett 
13.03.2020, med faresonekart for Matre. Dette kartet viser at mesteparten av planområdet ikkje 
er utsett for skredfare, med unnatak av eit område nordvest i planområdet. Rapporten 
konkluderer med at det ikkje er behov for avbøtande tiltak knytt til skred innanfor planområdet. 

Vurdering 

Rådmannen vil vise til at framlegget til endring av reguleringsplanen innanfor næringsområdet på 
Matre som no ligg føre er i samsvar med målet i Strategisk Næringsplan 2017 – 2020 som vart 
vedteken i kommunestyret den 13.12.2016 om å leggja til rette for nye arbeidsplassar i 
kommunen. 
Samfunnsdelen har og eit hovudmål om å leggja til rette for vekst og næring. 
 
Planprosessen har vist at det var viktig å få endra reguleringsplanen innanfor næringsområdet på 
Matre. Framlegget til reguleringsplan for dette sentrale området for næringsutvikling i Masfjorden, 
legg no til rette for at det kan etablerast større næringsbygg på området, og slik at dei kan samlast 
innanfor eit større samanhengande område BKB1. Dette plangrepet er etter rådmannen si 
vurdering viktig for å kunna få større næringsaktørar til å bli interessert i å lokalisere seg i Matre. 
Noverande vegsystem innanfor dette området deler no opp området i små og halvstore tomter, og 
gjer det vanskeleg for større aktørar å nytta området på ein effektiv og rasjonell måte.  
 
Planarbeidet har og framskaffa mykje ny kunnskap relatert til fare for naturhendingar, og har 
medført at det er kome krav om å heva deler av området til eit nivå som sikrar dette mot 1000 
årsflom. Samstundes har ein fått klarlagt at det ikkje er stor fare for skred og ras innanfor areal 
som er regulert til byggjeområde m.v.  
 
Rådmannen meiner det er eit godt og gjennomarbeidd planframlegg som her ligg føre, som sikrar 
både behovet for å leggja til rette for nye arbeidsplassar på Matre, samstundes som nærmiljøet og 
dei som bur rundt næringsarealet vert ivareteke på ein god måte. Her vil ein spesielt vise til 
støyrapporten, og at det på bakgrunn av arbeidet med denne er vorte definert støykrav i 

føresegnene som skal ivareta nærmiljøet sine behov knytt til støy på ein forsvarleg og akseptabel 
måte. Vidare er rekkjefølgjekrava viktige for at naudsynt infrastruktur knytt til veg og 
trafikktryggleik kjem på plass til rett tid.  
 
Planområdet og planlagt tiltak er og vurdert etter forskrift om konsekvensutgreiingar. Det vert vist 
til     « § 6 Planer og tiltak som alltid skal konsekvensutgreiast og ha planprogram eller melding og 
kriteria i §10, jf §8 Planer og tiltak som skal konsekvensutredes dersom dei kan få vesentlege 
verknader for miljø eller samfunn.»  

Rådmannen er samd med vurderingane som her er gjort, og at endringane ikkje medfører krav om 
KU. Planskildringa med tilhøyrande rapportar og illustrasjonar med meir gjev eit godt 
kunnskapsgrunnlag for å vurdere verknadane av planendringane som her ligg føre, og som den 
vidare høyringsprosessen og vil kunne supplere og kvalitetssikre vidare inn mot slutthandsaminga 
av planen. 

Konklusjon 
Rådmannen rår til at reguleringsplanen i medhald av plan- og bygningslova sin § 12-10 vert sendt 
ut til offentleg ettersyn, og at det på grunn av sommarferien vert ein høyringsperiode på 8 veker i 
staden for lova sitt minstekrav om 6 veker. 

 

  

Formannskapet - 055/2020 

 

FS - behandling: 

Saka vart drøfta. 

Siri Tangedal Kratzmeier (KrF) setter fram forslag om å utsette saka. Utsettingsforslaget frå KrF 
fekk to røyster(KrF og Ap) og fall. 

Framlegg til vedtak vart samrøystes vedteke. 

 

 

FS - vedtak: 

Reguleringsplan for Matre næringsområde gnr 52 bnr 10 m.fl. vert i medhald av plan- og 
bygningslova sin § 12-10 sendt ut til offentleg ettersyn. Det vert vist til plankart, føresegner og 
planskildring dagsett 26.05.2020. 

På grunn av sommarferien vert høyringsperioden 8 veker. 

 

 

 

 

  



Møtebok formannskapet Møte nr. 4, 10.06.20 Side 64 av 78 
 

Sakspapir 

 

Sakshandsamar Arkiv ArkivsakID 

Sveinung Toft FA-L12 
 

20/259 

   

 

Saknr Utval Type Dato 

056/2020 
 

Formannskapet PS 10.06.2020 

038/2020 
 

Kommunestyret PS 18.06.2020 

 

Mindre reguleringsendring for reguleringsplan for Liarinden  

 

Vedlegg: 

Journalposttittel Dato 
16007_Liarinden_02_02.03.2020 (L)(146432) 22.05.2020 
16007_Liarinden_02_28.01.2016-A3 (L)(146434) 22.05.2020 
Notat Liarinden bussholdeplass_6.03.20 (L)(146431) 22.05.2020 

 

 

Rådmannen sitt framlegg til vedtak: 

Framlegg til reguleringsendring av mindre del av reguleringsplan for Liarinden knytt til flytting av 
busslomme vert godkjent i medhald av plan- og bygningslova sin § 12-12. 

Det vert vist til kart dagsett 02.03.2020 vist som alternativ 2.  
 

 

Saksopplysningar: 

Bakgrunn og fakta: 
Ard arealplan har i brev dagsett 06.03.2020 kome med framlegg til reguleringsendring av mindre 
del av reguleringsplan for Liarinden, som har planID 126620120002.  Formannskapet i Masfjorden 
kommune vedtok i sak 021/20  i møte den 31.03.20 å senda framlegget til mindre planendring ut 
på høyring. Det vert vist til notat, sjå vedlegg, som skildrar endringa, som gjeld flytting av 
vestgåande  busshaldeplass. Framlegg medfører at busshaldeplassane vert rett ovanfor kvarandre. 
Det vert vidare vist til vedlagde kart dagsett 02.03.2020 vist som alternativ 2.  
 
 
Omsøkt planendring er etter administrasjonen kurant, og det vert vist til at Statens Vegvesen har 
akseptert løysinga i brev av 11.12.2019. Saka vart i brev dagsett 07.04.20 sendt på høyring etter 
reglane i plan- og bygningslova sin § 12-10, med frist 22.05.2020 for å koma med merknad. Det er 
no kome merknader frå følgjande instansar: 
 
1. Brev frå Fylkesmannen i Vestland dagsett 07.05.2020, som skriv at dei ikkje har merknad til 

reguleringsendringa. 

Vurdering 

Rådmannen meiner at omsøkte planendring er kurant, og viser til innkomen merknad. Ein rår difor 
til at framlegg til reguleringsendring av mindre del av reguleringsplan for Liarinden knytt til flytting 
av busslomme vert godkjent i medhald av plan- og bygningslova sin § 12-12. Dersom det kjem inn 
fleire merknader før saka kjem opp i kommunestyret vil desse verta vurdert i revidert sak. 

Konklusjon 
Det vert rådd til at planendringa vert godkjent i medhald av pbl sin § 12-12. 

 

  

Formannskapet - 056/2020 

 

FS - behandling: 

Saka vart drøfta. 

Framlegg til vedtak vart samrøystes tilrådd til kommunestyret. 

 

 

FS - vedtak: 

Framlegg til reguleringsendring av mindre del av reguleringsplan for Liarinden knytt til flytting av 
busslomme vert godkjent i medhald av plan- og bygningslova sin § 12-12. 

Det vert vist til kart dagsett 02.03.2020 vist som alternativ 2.  

Sakspapir 

 

Sakshandsamar Arkiv ArkivsakID 

Sveinung Toft FA-L12, PlanID-126620180001 
 

18/22 

   

 

Saknr Utval Type Dato 

057/2020 
 

Formannskapet PS 10.06.2020 

039/2020 
 

Kommunestyret PS 18.06.2020 

 

Reguleringsplan for Hosteland naustområde - slutthandsaming etter mekling  

 

Vedlegg: 

Journalposttittel Dato 
Merknad til revidert reguleringsplan for naustområde Åge Riisnes 28.05.2020 
Illustrasjonsplan Hosteland naustområde 06.03.2020 28.05.2020 
Føresegner 17.03.2020 28.05.2020 
Plankart Hosteland naustområde 28.05.2020 
Planskildring Hosteland naustområde 28.05.2020 
Fråsegn til 1. gangs framlegg til reguleringsplan - Hordaland fylkeskommune 28.05.2020 

 

 

Rådmannen sitt framlegg til vedtak: 

Reguleringsplan for Hosteland naustområde vert i medhald av plan- og bygningslova sin § 12-12 
godkjent. Det vert vist til vedlagde planskildring, plankart og føresegner dagsett 17.03.2020. 

 

Saksopplysningar: 

 
Bakgrunn og fakta: 
På bakgrunn av vedtaket gjort i formannskapet den 03.02.2020 fekk administrasjonen gjort 
endringar med plankartet, føresegner og planskildringa. Desse reviderte plandokumenta knytt til 
det store naustområdet vart i brev av 20.03.2020 sendt til Fylkesmannen og aktuelle 
grunneigarrepresentantar. I brevet vart Fylkesmannen oppmoda om at den tidlegare motsegna frå 
Fylkesmannen vart trekt. Det vart vist til revidert plankart, planføresegner og planskildring dagsett 
17.03.2020, samt illustrasjonar m.v., som samla dokumenterte og viste kva planendringar som var 
gjort. Grunneigarrepresentantane fekk samstundes høve til å koma med merknader knytt til 
endringane som var gjort. 
 
Etter litt fram og tilbake kom det i brev frå Fylkesmannen dagsett 26.05.2020 melding om at 
instansen trakk motsegna med følgjande ordlyd: 
«Vi viser til kommunens brev av 22.05.2020 med vedlegg og tidligere kontakt etter mekling. 

Fylkesmannen er kommet til at dersom kommunen vedtar reguleringsplanen i samsvar med det 
reviderte planforslaget vi har mottatt, vil vi ikke ha innsigelse til det. 

Vi ber om å få tilsendt kopi av kommunens vedtak med planvedlegg.» 

I tillegg er det kome merknad frå Åge Riisnes i brev dagsett 10.05.2020, som nedunder vert kort 
referert og delvis sitert. Heile brevet er lagt ved saka, saman med vedlegg. Rådmannen sine 
vurderingar knytt til merknaden kjem til slutt i saka. 

 

I brevet tek han innleiingsvis opp spørsmål knytt til grenser i planområdet og det som gjeld 
dreneringsutfordringar, og peiker på korleis det kan løysast. Han meiner at parkeringsplassen må 
endrast, slik at han kjem utanfor hans eigedom. Vidare ber han om at nabonaustet ikkje kjem heilt 
inntil hans bygning. 
 
Han protestere vidare på at han ikkje var fekk vera med i meklingsmøtet med Fylkesmannen. Når 
det gjeld småbåtområdet skriv han følgjande sitat: 
 
«Anlegg i sjø, BSB1  
BSB1 bes flyttet lenger øst for å gi plass til BSB3 utenfor min parsell 14/30.  
Jeg har skissert løsningen nedenfor. For å vise at denne løsningen vil fungere utmerket, har jeg lagt 
ved et målsatt flyfoto fra Seilforening i Hjellestadveien 247 i Bergen kommune.  
 
I mitt forslag er det tre til seks meter bredere innsegling enn hva de største havseilerne har der. 
(typisk 40-50 fot, den største av dem er 57 fot).  Jeg viser også at det er rikelig med plass for 
innsegling i båsene på begge sider jamfør neste, målsatte bilde nevnt over.  
 
Flytebryggene som ligger der i dag er lagt ut etter at tiltakshaver fikk avslag på søknad om å legge 
ut flytebryggene.  Det blir da helt feil at disse flytebryggenes plassering skal legge føringer i denne 
reguleringen og føre til at 14/30 ikke får anlegg på sjøen. I så fall må dere være konsekvent og 
fjernet BSB2 og henvist også disse båtene til BSB1. Det er det ikke plass til i BSB1. Det vil også bli 
for trangt om plassen for båter fra 14/30 på sikt. 
 
Så BSB3 trengs, også i rettferdighetens navn.  
Anlegg i sjø, BSB3.  
Jeg opprettholder derfor anmodningen om å et område BSB3 utenfor 14/30, men har endret 
utformingen for at helheten skal bli god. Vennligst se skisse i kart fra nordhordlandskart.no under.  

· BSB3 vil ikke være til hinder for tilkomst til båtopptrekkstøa.  
· BSB3 vil ikke være til hinder for innsegling til trappebrygga.  
· BSB3 vil heller ikke være til hinder for tilkomsten til kaien da denne av naturgitte 

grunner, vinkel og bunnforhold anløpes fra vest.» 

Saman med brevet legg han med eit vedlegg som viser eit målsett satellittbilde som eksempel på 
funksjonelle avstander i ein marina. 

Vurdering 

Rådmannen har vurdert merknaden frå Åga Riisnes og meiner at det som gjeld grensespørsmål og 
drenering må handterast i samband med seinare tiltak i området knytt til mellom anna 
byggjesøknader. På sjølve meklingsmøtet var det berre kommunen som var til stades. Det er det 
etablert formkrav og praksis på hjå Fylkesmannen. At det vart arrangert eit eige formøte, der også 
grunneigarlaget deltok, var etter påtrykk frå laget sjølv, og som Fylkesmannen difor opna for. 

Riisnes har som vist ovanfor sterkt ønskje om at det kjem inn ein eigen småbåthamn med nemning 
BSB3, slik han har vist på teikninga ovanfor, og som han i merknaden kjem med fleire argument for 
at han vil ha på plass.  

Rådmannen har forståing for ønskjet, men meiner at dette behovet ikkje bør prioriterast inn i 
reguleringsplanen. Ei felles småbåthamn avgrensa slik planen no ligg føre (BSB2)  vil etter 



Møtebok formannskapet Møte nr. 4, 10.06.20 Side 69 av 78 
 

rådmannen si vurdering ivareta behovet for småbåtplassar i området på ein tilfredstillande måte. 
Det er viktig at ikkje meir av arealet utanfor naustområdet vert småbåthamn, både for å sikra god 
tilkomst til planlagt slipp og småbåtkaien, men og for å ivareta kvaliteten til miljøet i vika. Å 
konsentrera småbåthamna til eit areal er viktig for å ta vare på det visuelle uttrykket til  
strandområdet, samt ønskjeleg for å oppretthalda gode siktsoner både frå land og frå sjøsida.  

Å flytta BSB2 lenger aust, for å gje plass til ei eksklusiv småbåthamn berre for ein grunneigar, vil 
etter administrasjonen sitt syn og kunna medføra konfliktar i området, og gje mindre fleksibilitet 
for fellesanlegget og felleskapet sine behov i framtida. Det er ei kjensgjerning at småbåthamner 
ofte har behov for tilpassingar og endringar, og då bør dette fellesanlegget ha armslag til å kunna 
gjennomføra justeringar i framtida. Ein vil og vise til at planen har vore til mekling, og at om ein 
endrar planen no, må saka ut på ny høyring før endeleg vedtak kan fattast.  

Rådmannen rår difor til at reguleringsplanen ikkje vert endra på bakgrunn av merknaden frå Åge 
Riisnes. 

Avslutningsvis vil rådmannen vise til at sidan Fylkesmannen i Vestland no har trekt motsegna si, 
kan planen eigengodkjennast av kommunestyret. 

Konklusjon 
Rådmannen rår til at reguleringsplanen for Hosteland naustområde  i medhald av plan- og 
bygningslova sin § 12-12 vert godkjent slik den ligg føre. Det vert vist til vedlagde planskildring, 
plankart og føresegner dagsett 17.03.2020. 

 

  

Formannskapet - 057/2020 

 

FS - behandling: 

Framlegg til vedtak vart samrøystes tilrådd til kommunestyret. 
 

 

FS - vedtak: 

Reguleringsplan for Hosteland naustområde vert i medhald av plan- og bygningslova sin § 12-12 
godkjent. Det vert vist til vedlagde planskildring, plankart og føresegner dagsett 17.03.2020. 

Sakspapir 

 

Sakshandsamar Arkiv ArkivsakID 

Anne Kristin Rafoss FE-033 
 

20/529 

   

 

Saknr Utval Type Dato 

058/2020 
 

Formannskapet PS 10.06.2020 

 

Delegerte saker  

 

Tilknytte dokument: 

002/2020.   Bygdekinoen- fornying av konsesjon 

 

 

Rådmannen sitt framlegg til vedtak: 

Delegerte saker vert tekne til orientering 
 

Saksopplysningar: 

 
 

  

Formannskapet - 058/2020 

 

FS - behandling: 

Delegerte saker: 

1. Bygdekinoen- fornying av konsesjon 

Framlegg til vedtak vart samrøystes vedteke. 

 

 

FS - vedtak: 

Delegerte saker vert tekne til orientering 

Sakspapir 

 

Sakshandsamar Arkiv ArkivsakID 

Anne Kristin Rafoss FE-033 
 

20/529 

   

 

Saknr Utval Type Dato 

059/2020 
 

Formannskapet PS 10.06.2020 

 

Referatsak  

 

Tilknytte dokument: 

1.   Høyring: Strategidokument Nordhordland UNESCO Biosfæreområde 

 

2.   Masfjorden kommune - oppfølging budsjett 2020 og økonomiplan 2020-2023 

 

 

Rådmannen sitt framlegg til vedtak: 

Referatsaker vert tekne til orientering 
 

Saksopplysningar: 

 
 

  

Formannskapet - 059/2020 

 

FS - behandling: 

Innsendt spørsmål: 

Siri Tangedal Kratzmeier (KrF) stilte følgjande spørsmål: 

Me les på sosiale media at det no er eit kappløp mellom ulike firma om å sikra seg avtalar med 
grunneigarar for å få byggja vindindustri i fjella i Masfjorden, Modalen, Alver, Gulen og 
Høyanger. Store delar av fjella våre skal vere underlagt konkrete planar med innteikna 
vindturbinar. KrF etterlyser meir informasjon og ber om at det kommunestyret vert orientert 
om dette på neste møte. Kanskje Folk for Fjella kan kome og informere? 

Ordførar svara på spørsmålet. 

Referatsaker: 

Skriv 1: Høyring - Strategidokument Nordhordland UNESCO Biosfæreområde 

Skriv 2: Masfjorden kommune - oppfølging budsjett 2020 og økonomiplan 2020-2023 

Orientering frå rådmannen: 

· Rådgjevar for kultur Frank Kvinge  og leiar i Idrettsrådet John Torsvik orienterte om status 
for arbeidet med oppgradering av idrettsbana på Hosteland 

· Rådmannen orienterte om status for Liarinden bustadfelt.  

· Rådmannen orienterte kort om status for rammesaka 2021 

· Rådmannen orienterte kort om status for husleigesaka og sa han skulle arbeide vidare med 
tema med sikte om politiske sak til hausten. 

· Rådmannen orienterte om at det vert opning av Fensfjordbygg 25.juni 

· Rådmannen orienterte kort om status for innskjøpssamarbeidet 

Orientering frå ordførar: 

· Ordførar orienterte kort om status for potensielt datalagringssenter på Matre 

· Ordførar orienterte kort om status for Masfjordsambandet 

 

Framlegg til vedtak vart samrøystes vedteke. 

 

 

FS - vedtak: 

Referatsaker vert tekne til orientering 
 

 

 

 

  



Møtebok formannskapet Møte nr. 4, 10.06.20 Side 73 av 78 
 

Sakspapir 

 

Sakshandsamar Arkiv ArkivsakID 

Roald Kvingedal  
 

20/364 

   

 

Saknr Utval Type Dato 

060/2020 
 

Formannskapet PS 10.06.2020 

035/2020 
 

Kommunestyret PS 18.06.2020 

 

Investeringsbudsjett  2020 - justering  

Justering etter anbod - Ventilasjon Nordbygda skule - Brannvarsling Matre skule 

 

Rådmannen sitt framlegg til vedtak: 

 

Investeringsbudsjettet 2020 for Masfjorden kommune vert justert i samsvar  
saksutgreiinga, og inneber ingen auke i 2020 budsjettet, justeringane er framlagt i 
balanse.  

  

 

Saksopplysningar: 

Bakgrunn 
Saka gjeld justering av investeringsbudsjett etter anbod på ventilasjon Nordbygda skule, og 
brannvarsling Matre skule. 

Fakta 

Masfjorden kommune har hatt, ventilasjon Nordbygda skule, og brannvarsling Matre på anbod. 

 Etter anbudsrunde på ventilasjon Nordbygda skule er det eit avvik på vedtatt 
investeingsbudsjett for 2020 på 432.256,-  
Ventilasjon Nordbygda skule, pris etter anbudsinnhenting: 1.469.256,-  

Egne kostnadar og uforutsatt                                                         280.000,- 

Total kostnad eks.mva                                                                   1.749.256,- 

Etter anbudsrunde på Brannvarslingsanlegg Matre skule er det eit avvik på vedtatt 
investeingsbudsjett for 2020 på 40.000,-  
Ventilasjon Nordbygda skule, pris etter anbudsinnhenting:  280.000,-  

Egne kostnadar og uforutsatt                                                         52.000,- 

Total kostnad eks.mva                                                                   332.000,- 

Ved å kun ta varmeanlegget på sjukeheimen i 2020, og utsettja ventilasjon på Masfjorden 
sjukeheim til 2021, vert oppsett budsjett endra frå  1.760.000,- til 985.356,-. Då vedtatt 

Investeringsbudsjett sak 015/2020, vert lagt fram balanse. 

Prosjekt Anbod 
Entreprenør 

Egne 
kostnadar 

15% 
uforutsatt 

Anbod sum 
eks mva. 
Endring av Inv 
budsjett 

Inv Budsjett 
Sak 
015/2020 
Eks.mva. 

Ventilasjon 
Nordbygda 
skule 

1.469.256 60.000,- 220.000,- 1.749.256,- 1.037.000 

Matre skule  280.000,- 10.000,- 42.000 332.000,- 240.000,- 

      

    2.081.256,- 1.277.000 

Masfjorden 
sjukeheim 

Forslag til reduksjon på masfjorden 
sjukeheim frå 1.760.000,- til 955.744,-. 

955.744,- 1.760.000,- 

Balanse etter  
sak 015/2020 

   3.037.000,- 3.037.000,- 

      

 Masfjorden sjukeheim varme og ventilasjon, forslag til reduksjon på 
Masfjorden sjukeheim frå 1.760.000,- til 955.744,-. Her kan me utsettja 
ventilasjonen til 2021, då tar me kun varmeanlegget i 2020. 
Varmeanlegget gjeld rensing, skifting, reperasjon og styring av radiatorar for 
varme i alle rom på sjukeheimen.  

 

 

Balansert ventilasjon Nordbygda skule, skulen har eit avvik i dag frå Miljøretta helseven på mangel 
på balansert ventilasjon på eldste delen (småskulen,) sløydsal,musikkrom, kjøkken og underetasje. 
Nordbygda skule. 

Kommentarer frå miljøretta helsevern:  

· Tidligere inneklimakartlegging (som ble utført i 2014) i den eldste del av skolen, viser 
ikke tilfredsstillende inneklima. Her er kun avtrekk. Det er planlagt nytt 
ventilasjonsanlegg . 

Brannvarsling Matre skule, skulen har pr i dag kun manuelle meldarar, kravet er  kat1 anlegg med 
deteksjon av klasserom ,oppholdsrom ,rømningsveier og tekniske rom (ventilasjon ,tavlerom), med 
adresserbart i brannsentralen.    

Investeringsbudsjett sak 015/2020 

Vurdering 

Justert investeringsbudsjett 2020, som framlagt I saksutgreiinga, og vert lagt fram i balanse.  

Konklusjon 
Masfjorden kommune ved formannskapet godkjenner justert investeringsbudsjett 2020, jf. 
saksutgreiinga, og budsjettjusteringane er framlagt i balanse. 

 

  

Formannskapet - 060/2020 

 

FS - behandling: 

Saka vart drøfta. 

Framlegg til vedtak vart samrøystes tilrådd til kommunestyret. 

 

 

FS - vedtak: 

Investeringsbudsjettet 2020 for Masfjorden kommune vert justert i samsvar  
saksutgreiinga, og inneber ingen auke i 2020 budsjettet, justeringane er framlagt i 
balanse.  

Sakspapir 

 

Sakshandsamar Arkiv ArkivsakID 

Rita Ludvigsen FA-A20, FA-A10 
 

19/374 

   

 

Saknr Utval Type Dato 

061/2020 
 

Formannskapet PS 10.06.2020 

033/2020 
 

Kommunestyret PS 18.06.2020 

 

Kvalitetsmelding for skule og barnehage 2019/20  

 

Vedlegg: 

Journalposttittel Dato 
Kvalitetsmelding 2019-20 04.06.2020 

 

 

Rådmannen sitt framlegg til vedtak: 

Kommunestyret har gjort seg kjend med kvalitetsmeldinga for barnehage og grunnskule i 
Masfjorden for skule og barnehageåret 2019-20 og tek meldinga til orientering. 

 

 

Saksopplysningar: 

Bakgrunn 
 

 Masfjorden kommune var med på KS-satsinga «Den gode barnehage- og skuleeigar». 
Satsinga gjekk over 2 år og vart avslutta med ei samling våren 2019. Vårt utviklingsområde 
var å laga ei kvalitetsmelding som skal innehalda vesentleg informasjon om kvaliteten i 
barnehage og skule.  
Det er fastsett i Opplæringslova at skuleeigar pliktar å utarbeida ein årleg rapport om 
tilstanden i  
opplæringa. Rapporten skal omhandla læringsresultat, fråfall og læringsmiljø. Den årlege 
rapporten skal drøftst av skuleeigaren, dvs. kommunestyret. (Opplæringslova § 13-10). 
Tilsvarande krav finst ikkje for barnehage, men me har som mål at barnehageeigar skal få eit 
betre oversyn over korleis ein arbeider i barnehagen.  

Uttale 

Rektorar og styrarar har hatt høve til å uttale på slutten av prosessen. På grunn av Covid-19 har det 
ikkje vore møter i SU og FAU i oppvekstområda. Meldinga vert difor send som orientering til FAU 
og SU denne gongen. 

Fakta 

 Tala som gjeld skule er henta frå dei offentleg tilgjengelege statistikkane som finst i  
www.skoleporten.no og som byggjer på innrapporterte tal frå skulane, kommunane og  
fylkesmannen. Elevane sitt syn på læringsmiljøet kjem fram i elevundersøkelsen. Tala for 
fråfall i  
vidaregåande skule er henta frå statistikk som Hordaland fylkeskommune har utarbeidd.  
På barnehageområdet finst det mykje mindre statistikk enn på skulefeltet. Difor har me 
sjølve måtta bestemma oss for kva opplysningar me vil ha med. Noko statistikk finst i 
årsmeldinga som blir levert til Fylkesmannen 15. desember kvart år og som er grunnlaget for 
dei opplysningane me finn i barnehagefakta.no 

 

Vurdering 

Rådmannen har vurdert at ein beheld forma på meldinga slik den vart laga når ein var i prosjektet. 
Det har vore ei arbeidsgruppe samansett av ein rektor,ein styrar i barnehage og oppvekstleiar som 
har utarbeidd meldinga. 

Konklusjon 
Kommunestyret har gjort seg kjend med kvalitetsmeldinga for barnehage og grunnskule i 
Masfjorden for skule og barnehageåret 2018-19 og tek meldinga til orientering. 

 

  

Formannskapet - 061/2020 

 

FS - behandling: 

Oppvekstleiar Rita Ludvigsen møtte til denne saka og svara på spørsmål.  

Saka vart drøfta. 

Framlegg til vedtak vart samrøystes vedteke. 

 

 

FS - vedtak: 

Kommunestyret har gjort seg kjend med kvalitetsmeldinga for barnehage og grunnskule i 
Masfjorden for skule og barnehageåret 2019-20 og tek meldinga til orientering. 

Rett utskrift frå møteboka frå formannskapet 10.06.20 vert vitna: 
 

 

 

___________________________ 

Karstein Totland 

ordførar 

 

____________________________ 

Torill Torsvik Størkersen 

varaordførar 

 

 

 


